
gamowvevebi da perspeqtivebi

უვიზო რეჟიმის კვლავ შემოღება ახალი, წინ გადადგმული 
ნაბიჯია ორ ქვეყანას შორის არსებულ ურთიერთობებში. 
საქართველოსა და ირანს შორის მრავალსაუკონოვან 
კულტურულ თუ ისტორიულ ურთიერთობებზე რომ 
არაფერი ვთქვათ, დამოუკიდებლობის მოპოვებისთანავე 
საქართველომ ირანთან პოლიტიკური და ეკონომიკური 
ურთიერთობების განვითარება დაიწყო. საბჭოთა 
კავშირიდან გამოყოფის შემდეგ საქართველო მრავალ 
საშინაო თუ საგარეო პრობლემას წააწყდა. რუსეთის 
მხრიდან ქვეყნის არსებობის კითხვის ნიშნის ქვეშ დადგომის 
შემდეგ საქართველოს საგარეო პოლიტიკა გარე აქტორების 
ინტერესებმა დიდწილად განსაზღვრა და მის მამოძრავებელ 
ძალად იქცა. 

მნიშვნელოვანი გარემოებაა, რომ რუსეთი სირიის 
ოპოზიციურ ძალებს ტერორისტულ ორგანიზაციად 
წარმოაჩენს, რის გამოც დასავლეთის ქვეყნები კრემლს 
ასადის რეჟიმის დახმარებისათვის აკრიტიკებენ მისი 
ოპოზიციის განადგურების გზით. ზოგიერთი პოლიტიკოსის 
განცხადებით, თუკი რუსეთი არ შეწყვეტს თავდასხმებს 
ოპოზიციურ ძალებზე შეთანხმება ვერ ამოქმედდება. 
საერთაშორისო თანამეგობრობა კონკრეტულ რეგიონებს 
ვერ მიაწვდის სათანადო დახმარებას რუსული საბრძოლომო 
ქმედებების პირობებში. მიუხედავად ამისა, საკითხი არ 
არის შეთანხმებული რუსეთის წარმომადგენლობასთან, 
რამდენადაც სერგეი ლავროვი აცხადებს, რომ რუსული 
სამხედრო კამპანია სირიაში გაგრძელდება. რუსეთი 
კონფლიქტში 2015 წელს, მას შემდეგ ჩაერთო, რაც ასადის 
ოპოზიციამ უპირატესობა მოიპოვა. 

saqarTveloSi H1N1 virusiT

inficirebulTa raodenoba 

gacilebiT maRalia vidre 

cnobilia
gv. 11

http://www.observer.com.ge/


2 15 Tebervali, 2016
WWW.OBSERVER.COM.GE politika



3 15 Tebervali, 2016
WWW.OBSERVER.COM.GE politika

saqarTvelos mTavari

gzavnilebi evrokavSirs
ana zankaliani

პრემიერ-მინისტრის რანგში  გი-
ორგი კვირიკაშვილი  ბრიუსელს, 
პირველი სამუშაო ვიზიტით 9-10 
თებერვალს ეწვია. კვირიკაშვილმა 
მოლაპარაკებები  ევროკავშირის 
ქვეყნების ლიდერებთან და ევ- 
როკომისრებთან გამართა. შეხ- 
ვედრების დასრულების შემდეგ 
გაკეთდა ერთობლივი განცხადე- 
ბებიც. ევროპულ საბჭოში გამარ- 
თულ შეხვედრას საქართველოს 
საგარეო საქმეთა მინისტრი მი-
ხეილ ჯანელიძე და ევროპულ და 
ევროატლანტიკურ სტრუქტურებ-
ში სახელმწიფო მინისტრი და- 
ვით ბაქრაძე დაესწრნენ.

პრემიერ-მინისტრმა ვიზიტი ბრი- 
უსელში ევროპული საბჭოს პრე-
ზიდენტ, დონალდ ტუსკთან შეხ-
ვედრით დაიწყო. საპარლამენტო 
არჩევნები, მედია თავისუფლება, 
მართლმსაჯულების სისტემის 
სრულყოფა, სავიზო რეჟიმის 
ლიბერალიზაცია - ეს იმ საკით-
ხების არასრული ჩამონათვალია, 
რომლებიც მხარეებმა ნახევარსაა-
თიან შეხვედრაზე განიხილეს. 

„დღეს ჩვენ განვიხილეთ საკით-
ხების ფართო სპექტრი. ვისაუბ-
რეთ საქართველოში მომავალ სა- 
პარლამენტო არჩევნებზე და შევ-
თანხმდით, რომ თავისუფალი და 
პლურალური მედია - გარემო და 
ამასთანავე, ღია პოლიტიკური 
გარემო წარმატების გარანტია. 
მართლმსაჯულების მიმდინარე 
რეფორმები, კანონის უზენაესობა 
და ადამიანის უფლებები არის 
უმნიშვნელოვანესი პრიორიტეტე-
ბი და მე ხაზგასმით აღვნიშნე,  
რომ ევროკავშირი მზად არის  
მხარი დაგიჭიროთ ამ მიმართუ-
ლებით. ჩვენ ასევე განვიხილეთ 
საქართველოს მოქალაქეებისათვის 
უვიზო მიმოსვლის საკითხები. 
აღსანიშნავია, საქართველოს ამ 
პროცესში განხორციელებული 
წარმატებული რეფორმები“, - ამ- 
ბობს დონალდ ტუსკი. მანვე გა-

ნაცხადა, რომ თანამშრომლობა კი- 
დევ უფრო გაღრმავდება მას 
შემდეგ, რაც ასოცირების შე-
თანხმება სრულად შევა ძალაში. 
ევროპული საბჭოს პრეზიდენტი 
იზიარებს საქართველოს შეშფო-
თებას მცოცავი ოკუპაციის საფ-
რთხის მხრივ და ამბობს, რომ 
ევროკავშირი გააგრძელებს საქარ- 
თველოს მხარდაჭერას ტერიტო-
რიული მთლიანობის საკითხში.

საქართველოს პრემიერ - მი- 
ნისტრს ევროკომისიის პრეზი-
დენტმა ჟან-კლოდ იუნკერმაც 
უმასპინძლა. ევროკომისიაში გა-
მართული შეხვედრის მთავარი 
თემები ვიზების ლიბერალიზაცი-
ის პროცესის დროული დასრუ-
ლება და ასოცირების დღის 
წესრიგის ახალი პრიორიტეტები 
იყო. კვირიკაშვილმა და იუნკერმა 
ღრმა და ყოვლისმომცველი თა-
ვისუფალი სავაჭრო სივრცის 
შეთანხმების განხორციელებაზეც 
ისაუბრეს. პრემიერმა მადლობა 
გადაუხადა ევროკომისიის პრე- 
ზიდენტს საქართველოს ტერი-
ტორიული მთლიანობის საკითხ-
ში მხარდაჭერისთვის და ვიზა 
ლიბერალიზაციის პროცესის წარ- 
მატებით დასრულებაში მისი 
თანადგომის იმედი გამოთქვა.

საქართველოს მიერ ვიზის ლი- 
ბერალიზაციის სამოქმედო გეგ- 
მის წარმატებით განხორციელება 
დადებითად შეაფასა ევროკო-
მისარმა ევროპის სამეზობლო 
პოლიტიკისა და გაფართოების 
საკითხებში იოჰანეს ჰანმა და 
კვირიკაშვილთან შეხვედრისას აღ- 
ნიშნა, რომ საქართველო აღმო-
სავლეთ პარტნიორობის ერთ-
ერთი ლიდერია, ხოლო თავად 
შეხვედრას “პროდუქტიული და 
მეგობრული” უწოდა. მისი თქმით, 
ევროკავშირი ასოცირების ხელ-
შეკრულების იმპლემენტაციის 
პროცესში საქართველოს მხარ-
დაჭერას განაგრძობს. 

“ჩვენ ძალიან ახლოს ვართ 
ფინალურ გადაწყვეტილებასთან”,- 
განაცხადა ევროკომისარმა მიგ- 
რაციის, საშინაო და მოქალაქე-
ობის საკითხებში დიმიტრის ავ- 
რამოპულოსმა. მან კიდევ ერთ- 
ხელ დაადასტურა, რომ საქარ- 
თველომ სავიზო ლიბერალი-
ზაციის სამოქმედო გეგმით გათ-
ვალისწინებული ყველა მოთხოვნა 
შეასრულა, რამაც პოზიტიური 
შედეგები მოიტანა. 

პრემიერ-მინისტრის ევროკავში-
რის სპეციალურ წარმომადგენელ, 
ჰერბერტ ზალბერთან შეხვედრის 
მთავარი თემები იყო ჟენევის 
საერთაშორისო მოლაპარაკებების 
პროცესი და ევროკავშირის სპე-
ციალური წარმომადგენლის ჩარ-
თულობა.

კლიმატისა და ენერგო რესურ-
სების საკითხებში ევროკომისარ 
მიგელ არიას კანიეტესთან შეხ-
ვედრაზე მხარეებმა საქართველოს 
ენერგო სექტორის განვითარებაზე 
ისაუბრეს. გიორგი კვირიკაშვილის 
თქმით, საქართველოს მთავრობა 
ხელს უწყობს განახლებადი ენერ-
გიის წარმოებისკენ მიმართულ 

პროექტებს. მანვე ისაუბრა ქარის 
ელექტროსადგურის პირველი სა- 
პილოტე პროექტის შესახებაც. 
მხარეებმა ასევე განიხილეს 
სამხრეთის გაზის დერეფნისა 
და სამხრეთ კავკასიური მილ-
სადენის მნიშვნელობა, რომელიც 
„შაჰდენიზის” პროექტის ნაწი-
ლია. შეხვედრაზე აღნიშნა, რომ 
პროექტები ეკონომიკური თანამ-
შრომლობის გაღრმავებას შეუწ-
ყობს ხელს.

საქართველოს ენერგო სექტო-
რის განვითარებისკენ მიმართულ 
ნაბიჯებზე და ევროპის ენერ-
გეტიკულ გაერთიანებაში გაწევ-
რიანების მისწრაფებაზე საუბარი 
ევროკომისიის ვიცე-პრეზიდენტ, 
მაროშ შევჩოვიჩთან შეხვედრაზე 
გაგრძელდა. ევროკომისართან შეხ-
ვედრით საქართველოს პრემიერ-
მინისტრის ორდღიანი ვიზიტი 
ბრიუსელში დასრულდა.

მთავრობის სხდომაზე პრემიერ-
მინისტრმა ბრიუსელში ვიზიტი 
დადებითად შეაჯამა და აღნიშნა, 
რომ ევროკომისიას ამომწურავი 
ინფორმაცია აქვს საქართველოში 
მიმდინარე პროცესების შესახებ. 

„ძალიან საჭირო დისკუსია და 
განხილვები იყო და ეს ვიზიტიც 
დროულად განხორციელდა. დავ- 
ტოვეთ ის შეგრძნება, რომ საქარ-
თველოში რეფორმები, რომლებიც 
გამომდინარეობს ევროკავშირთან 
ასოცირების დღის წესრიგიდან, 
ხორციელდება სრული კურსით 
და არავითარი შეფერხებები არ 
შეიძლება შეექმნას ამ რეფორმებს,“ - 
განაცხადა გიორგი კვირიკაშვილმა.

საქართველოსთან მიმართებით 
კიდევ ერთი განცხადება ნატოს 
გენერალურმა მდივანმა, იენს 
სტოლტენბერგმაც გააკეთა. თავ- 
დაცვის მინისტერიალის ფარგ- 
ლებში გამართულ პრესკონფერენ-
ციაზე მან ხაზი გაუსვა ნატოს 
მტკიცე პოზიციას - დაეხმაროს 
საქართველოს ალიანსში გაწევ-
რიანების გზაზე. 

ბრიუსელში ნატო - საქარ-
თველოს კომისიის სხდომაზე, 
რომელიც 11 თებერვალს ჩატარ-
და, საქართველოს საშინაო პო-
ლიტიკისა და უსაფრთხოების ის 
რეფორმები განიხილეს, რომლებიც 
ქვეყანას ნატოსთან დაახლოებაში 
ეხმარება. 

ნატო-ს წევრი ქვეყნების თავდაც-
ვის მინისტრების შეხვედრა გაი-
მართა. მინისტერიალის მთავარი 
თემები სირიაში განვითარებული 
მოვლენები და ახალ საფრთხეებთან 
დაკავშირებით ნატო-ს უსაფრ-
თხოების კონცეფცია იყო. შეხ-
ვედრის მიმდინარეობის დროს 
ტერორიზმზე, ლტოლვილების 
კრიზისზე, მიგრაციაზე, რუსეთის 
მხრიდან მომდინარე საფრთხესა 
და სირიაში რუსეთის ქმედებებზე 
მსჯელობდნენ. როგორც ალიან-
სის გენერალური მდივანი იენს 
სტოლტენბერგი მოელოდა, ნა-
ტო-ს თავდაცვის მინისტრებმა 
დაამტკიცეს გეგმა, რომელიც 
ითვალისწინებს აღმოსავლეთის 
ფლანგზე ალიანსის გაძლიერებას. 
ნატო-ს გენერალური მდივნის 
განცხადებით, დამატებით გადა-
წყვეტილებებს ვარშავაში, ივლის-
ში დაგეგმილ ნატო-ს სამიტზე 
მიიღებენ.

„შევთანხმდით პრინციპებზე ნა-
ტო-ს თავდაცვისა და შეკავების 
შესაძლებლობების მოდერნიზე-
ბის მიზნით. ნატო-ს თავდაცვის 
მინისტრების გადაწყვეტილების 
ფარგლებში, აღმოსავლეთ ნაწილ-
ში გაძლიერდება პოზიციები. ეს 
მოხდება მრავალეროვნული ძა-
ლისხმევით. გარკვევით რომ 
ითქვას: ერთ-ერთ მოკავშირეზე 
თავდასხმა ნიშნავს თავდასხმას 
ყველა მოკავშირეზე და მასზე 
რეაგირებას მთელი ალიანსი მო- 
ახდენს“, - განაცხადა სტოლტენ-
ბერგმა ნატო-ს მინისტერიალის 
პირველი დღის დასრულების შემ-
დეგ. 

სტოლტენბერგის განმარტებით, 
აღმოსავლეთის ფლანგზე ალი-
ანსის ძალების გაზრდის მიზეზი 
რუსეთის აგრესიული ქმედების 
შედეგად უსაფრთხოების უზ- 
რუნველყოფის ამოცანის გართუ- 
ლებაა. მინისტერიალის ფარგლებ-
ში ნატო-საქართველოს კომისიის 
სხდომა და საქართველოს თავ-
დაცვის მინისტრ თინათინ ხი- 

დაშელისა და ნატო-ს გენერალურ 
მდივანს შორის შეხვედრა გაიმარ-
თა. ხიდაშელის განცხადებით, 
„თავდაცვის მინისტერიალში სა- 
ქართველო მონაწილეობს, რო- 
გორც ნატო-ს სრულფასოვანი 
პარტნიორი და შესაბამისად, ჩარ- 
თულია იმ დისკუსიებში, რომ-
ლებიც შეეხება უსაფრთხოების 
ზომების გაძლიერებას“. მათ შო-
რის, მინისტრის თქმით, ყველაზე 
საინტერესო საქართველოსთვის 
შავი ზღვის უსაფრთხოების სის-
ტემაა, რომელიც აქტუალური ყი-
რიმის მოვლენების შემდეგ გახდა. 

შავი ზღვის რეგიონში არსებული 
უსაფრთხოების კონტექსტში სა-
ქართველო რამდენჯერმე ახსენა 
ალიანსის გენერალურმა მდივან-
მა იენს სტოლტენბერგმა. მისი 
თქმით, ნატო ერთგულად ეხმარე-
ბა საქართველოს სვლას ალიანსის 
წევრობისაკენ. „ჩვენ ძალიან 
მჭიდროდ ვთანამშრომლობთ სა- 
ქართველოსთან, როგორც ჩვენს 
ახლო პარტნიორთან. ეს თა-
ნამშრომბლობა არის ნაწილი ნა-
ტო-სა და საქართველოს მჭიდრო 
ურთიერთობისა და, რა თქმა 
უნდა, შეესაბამება იმ გამოწვევებს, 
რომლებსაც ჩვენ ვხედავთ შავ 
ზღვაზე“, - განაცხადა ალიანსის 
გენერალურმა მდივანმა. 

სტოლტენბერგის ინფორმაციით, 
ყველა მოკავშირე მხარს უჭერს 
საქართველოს ტერიტორიულ 
მთლიანობასა და სუვერენიტეტს 
მის საერთაშორისოდ აღიარებულ 
საზღვრებში. მან კიდევ ერთხელ 
მოუწოდა რუსეთს, შეცვალოს 
საქართველოს რეგიონების - აფ-
ხაზეთისა და ე.წ. სამხრეთ ოსეთის 
დამოუკიდებელ სახელმწიფოებად 
აღიარების გადაწყვეტილება. „აფ- 
ხაზეთი და სამხრეთ ოსეთი 
საქართველოს ნაწილია“, - დასძინა 
ნატო-ს გენერალურმა მდივანმა.  

ამერიკის შეერთებული შტა-
ტების პრეზიდეტი ბარაქ ობამა 
ცენტრალური და აღმოსავლეთ 
ევროპის ნატო-ს ქვეყნებში მძიმე 
შეიარაღების, სამხედრო ტექნიკისა 

და სხვა სამხედრო აღჭურვილობის 
მნიშვნელოვნად გაზრდას აპი-
რებს. ეს იქნება თეთრი სახლის 
ნაბიჯი, რომელიც მიმართულია 
რუსეთის მხრიდან რეგიონში შე-
საძლო აგრესიის შეკავებისაკენ. 
ნატო-ს აღმოსავლეთ ფლანგის 
გაძლიერებაზე ოფიციალური 
მოსკოვის პასუხი ერთი შე-
ხედვით გულგრილია. რუსეთის 
პოლიტიკური ელიტის განცხა-
დებით, ისინი დიდ ყურადღებას 
არ უთმობენ აღმოსავლეთით 
ნატო-ს ძალების გაძლიერებას, 
რადგან ალიანსი მოქმედებს, რო-
გორც შემაკავებელი ძალა და არ 

წარმოადგენს დიდ საფრთხეს 
ბირთვულად შეიარაღებული რუ-
სეთისათვის.

 „მე ვფიქრობ, რომ ალიანსის 
ახალი სტრატეგია უფრო პო- 
ლიტიკური გამოწვევაა რუსე-
თისათვის, რადგან ეს ნიშნავს 
ამერიკის ეგიდით არსებული ორ- 
განიზაციის გავლენის გაზრდას. 
ჩვენ ამ სივრცეს ვუწოდებთ 
უსაფრთხოების ზონას, დასავლე-
თი კი - თავდაცვისას“, - განაცხადა 
მოსკოვის კარნეგის ცენტრი დი-
რექტორმა დიმიტრი ტრენინიმ. 
აშკარაა, რომ გაზრდილი სამ-
ხედრო პოტენციალი  ვლადიმერ 

პუტინისათვის იქნება სიგნალი, 
რომ დასავლეთი კვლავ ეჭვის 
თვალით უყურებს მის მიზნებს 
ევროპის რეგიონში. ეს არის 
გრძელვადიანი პასუხი ცივი 
ომის შემდგომ დამკვიდრებული 
ევროპის უსაფრთხოების ახალ 
გარემოზე და ასახავს სიტუაციას, 
რომელშიც ნატო სწრაფად მოერგო 
ახალ გამოწვევეს, ხოლო რუსეთი 
უფრო რთული მოთამაშე გახ- 
და. როგორც ჩანს, რომ დასავლე-
თი კვლავ ერთგული რჩება გა-
აგრძელოს რუსეთის შეკავების 
პოლიტიკა და გააძლიეროს პარტ-
ნიორობა ევროპის ქვეყნებთან,  
მათ შორის საქართველოსთანაც.

 საინტერესოა, თუ რა გავლენას 
მოახდენს საქართველოზე დასავ-
ლური ალიანსის მიერ მიღებული 
გადაწყვეტილება აღმოსავლეთის 
ფლანგის გაძლიერების შესახებ. 
ივლისში ნატო-ს ვარშავს სამიტი 
საქართველოს მთავრობისათვის 
პრიორიტეტულია, რადგან, შესაძ-
ლებელია, დღის წესრიგში დადგეს 
საქართველოსათვის გაწევრიანების 
სამოქმედო გეგმის გადმოცემა 
ან პირიქით, კიდევ უფრო შე-
ნელდეს ეს პროცესი. თუმცა, 
ისიც გასათვალისწინებელია, რომ 
საქართველოს ნატო-ში ინტეგ-
რაციისთვის უკვე ბევრი სამუ-
შაო აქვს შესასრულებელი და 
კვლავ აგრძელებს ნაკისრი ვალ-
დებულებების ასრულებასაც. მიმ- 
დინარე მოვლენების ფონზე, 
მნიშვნელოვანია, საქართველომ 
განაგრძოს რეფორმები ქვეყნის დე- 
მოკრატიული განვითარების კუთ- 
ხით. ვინაიდან, ალიანსში გა-
წევრიანების ერთ-ერთი პირობაა 
ხელსაყრელი გარემოს შექმნა 
უსაფრთხოების სისტემისათვის, 
მიუკერძოებელი სასამართლოსა  
და სიტყვის თავისუფლებისთვის. 
გარდა ამისა, მთავრობამ არ უნდა 
შეაჩეროს ევროატლანტიკური ინ- 
ტეგრაციისაკენ მიმართული ძა-
ლისხმევა ქართულ ელიტასა და 
საზაგადოებაში ინტეგრაციის ნელი 
ტემპით გამოწვეული შესაძლო 
იმედგაცრუების გამო.

საქართველოსა და ირანს შორის 
ახალი შეთანხმების შედეგად, ორ 
ქვეყანას შორის სავიზო რეჟიმი 
15 თებერვალს გაუქმდება. ამის 
შესახებ განცხადება საქართველოში 
ირანის ელჩის მოადგილემ, მოჰ- 
სენ კებრაიამ გააკეთა. ირანის 
წარმომადგენელისვე განცხადე-
ბით, უვიზო რეჟიმის 2013 წლის 
1 ივლისიდან გაუქმებამ საქარ- 
თველოსა და ირანს შორის მი-
მოსვლა და სავაჭრო ურთიერ-
თობები შეამცირა.

როგორც საქართველოს საგა- 
რეო საქმეთა სამინისტროს ოფი-
ციალური ვებ-გვერდი იტყობინე-
ბა, საქართველოს საგარეო საქმე- 
თა მინისტრის მოადგილე და- 
ვით ჯალაღანია ირანის საგანგებო 
და სრულუფლებიან ელჩს, აბას 
თალებ ფარის შეხვდა 8 თებერ-
ვალს და აცნობა საქართველოს 
მთავრობის გადაწყვეტილება ზე-
მოთ ხსენებულ საკითხზე.

ამავე დროს, საქართველოს 
მთავრობის ინიციატივით, საქარ-
თველოს პრემიერ-მინისტრი მო- 
ცემულ საკითხზე ირანის პრე-
ზიდენტს ესაუბრა და წინასწარი 
შეთანხმება სავიზო რეჟიმის გა- 
უქმებაზე უკვე მიღწეულია. ამის 
გარდა, მათ ქართულ და ირანულ 
მხარეებს შორის მჭიდრო კულ-
ტურულ ურთიერთობებზეც ისა-
უბრეს და ტურიზმის სფერო- 
ში თანამშრომლობის გაღრმავების 
სურვილიც გამოთქვეს. 

საქართველოს მხრიდან უვი-
ზო რეჟიმის კვლავ შემოღება 
ითვალისწინებს შემდეგს: ირა-
ნის ისლამური რესპუბლიკის მო-
ქალაქეებს, რომლებიც ფლობენ 
მოქმედ ორდინალურ პასპორტებს, 
უფლება ექნებათ ისარგებლონ, სა-
ქართველოს ტერიტორიაზე პირ-
ველი შესვლის დღიდან, ვიზის 
გარეშე ორმოცდახუთ დღემდე 
ყოფნის უფლებით.

მოჰსენ ქებრაიამ ირანის სა-
ერთო პოზიცია დააფიქსირა სა- 
ქართველოს პოლიტიკაზე მისი 
ქვეყნის მიმართ, როდესაც ქარ-
თულმა მხარემ უვიზო რეჟიმის 

გაუქმების გადაწყვეტილება მიი-
ღო. მისი თქმით, ირანული მხა- 
რე გაგებით ეკიდებოდა საქართვე-
ლოს მდგომარეობას, რომელიც 
ითვალისწინებდა დასავლელი 
პარტნიორების რჩევებს ირანთან 
მიმართებით.

უვიზო რეჟიმის კვლავ შემოღება 
ახალი, წინ გადადგმული ნაბიჯია 
ორ ქვეყანას შორის არსებულ 
ურთიერთობებში. საქართველოსა 
და ირანს შორის მრავალსაუკონოვან 
კულტურულ თუ ისტორიულ 
ურთიერთობებზე რომ არაფერი 
ვთქვათ, დამოუკიდებლობის მო-
პოვებისთანავე საქართველომ 
ირანთან პოლიტიკური და ეკო-
ნომიკური ურთიერთობების გან- 
ვითარება დაიწყო. საბჭოთა კავ-
შირიდან გამოყოფის შემდეგ სა-
ქართველო მრავალ საშინაო თუ 
საგარეო პრობლემას წააწყდა. 
რუსეთის მხრიდან ქვეყნის არ-
სებობის კითხვის ნიშნის ქვეშ 
დადგომის შემდეგ საქართველოს 
საგარეო პოლიტიკა გარე აქტორების 
ინტერესებმა დიდწილად გან-
საზღვრა და მის მამოძრავებელ 
ძალად იქცა. ქვეყანამ ჯერ საგარეო 
პოლიტიკის დაბალანსება დაიწყო 
შემდგომ კი დასავლეთთან ახლო 
ურთიერთობების დამყარება და- 
ისახა მიზნად (დასავლურ ორ-
განიზაციებში გაწევრიანება და 
აშშ-ზე დაყრდნობა).

2008 წლის აგვისტოს ომის შემ- 
დეგ, როდესაც მოსკოვმა საქარ-
თველოს შევიწროება და დასუს-
ტება განიზრახა, ოფიციალურმა 
თბილისმა საკუთარი საგარეო 
ურთიერთობების ხარისხისა და 
რაოდენობის გაზრდა დაიწყო. 
რუსეთის მხრიდან დე ფაქტო 
აფხაზეთისა და სამხრეთ ოსეთის 
აღიარების შემდეგ საქართველომ 
რეგიონალური საგარეო პოლი-
ტიკა გადააფასა. ამ დროს აშშ 
„გადაყენების პოლიტიკას“ აწარ- 
მოებდა რუსეთთან (ერთი მხრივ, 
აშშ-ს რუსეთი სჭირდებოდა 
ლიბიის საკითხში მხარდაჭე-
რისთვის, რუსეთს კი მსოფლიო 
სავაჭრო ორგანიზაციაში გასაწევ-

რიანებლად ხელს აძლევდა აშშ-
სთან ურთიერთობების ახალ 
ფაზაში გადაყვანა), რის გამოც მისი 
საქართველოსთან უსაფრთხოე-
ბის მხრივ არსებული კავშირები 
თანდათან შესუსტდა. აშშ-ის 
მხრიდან, ზოგადად, სამხრეთი 
კავკასიის რეგიონის საგარეო პო- 
ლიტიკის როლში დაცემამ სა-
ქართველო აიძულა, მხოლოდ და-
სავლეთზე არ ყოფილიყო დაყრ- 
დნობილი უსაფრთხოების თვალ-
საზრისით და რეგიონის სხვა 
ძალებთანაც გაეღრმავებინა ურ-
თიერთობები.

ამისთვის საქართველომ გადა-
წყვიტა საგარეო პოლიტიკის სპექ- 
ტრის გაფართოება და ირანთან 
დაახლოება. ირანისთვის სამხ-
რეთი კავკასიაში გავლენის გაზ-
რდა, როგორც რეგიონალური ძა- 
ლის დამკვიდრება ერთ-ერთი 
საგარეო პრიორიტეტია, რასაც 
წლების განმავლობაში ცდილობს. 
მის მცდელობას დიდი წი-
ნააღმდეგობა ახლავს დასავლეთის 
მხრიდან სანქციების დაწესების 
გამო. საქართველოსთან ურთი- 
ერთობების გაღრმავება მისთვის 
საკმაოდ ხელსაყრელი ჩანდა. 
ირანული მხარისთვის საქართვე-
ლოსთან ურთიერთობაში ყველაზე 
დიდი უხერხულობა გახლდათ 
ქვეყნის დასავლური ორიენტაცია 
და მისი გავლენა საქართველოს 
საგარეო გადაწყვეტილებებზე. 
ირანისთვის არც ისე მისაღებია 
ისეთ ქვეყანასთან მჭიდრო პარტ- 
ნიორობა, რომელიც დასავლეთ-
თან კავშირს ამყარებს. საქართვე-
ლოსთან ირანის ურთიერთობას 
თან გასდევდა მუდმივი შიში, 
რომ საქართველო - აშშ-ის სტრა-
ტეგიული პარტნიორობის ფარ- 
გლებში აშშ-ს, შესაძლოა, გამო- 
ეყენებინა ერთგვარ პლაცდარმად 
მის წინააღმდეგ. ამის გამო ოფი- 
ციალური თეირანი მუდმივად 
გამოთქვამდა წუხილს თბილის-
თან ურთიერთობაში ნატო-
სთან დაახლოებაზე, რასაც რე- 
გიონის დესტაბილიზაციის გან-
მაპირობებლად მიიჩნევდა. 

ამის მიუხედავად, აანალიზებდა 
რა, რომ ქართულ მთავრობაზე 
გავლენის მოხდენის სუსტი ბერ- 
კეტები გააჩნდა, თეირანი პრაგ- 
მატულ პოლიტიკას მიმართავ-
და საქართველოსთან ურთიერ-
თობისას. აგვისტოს ომის შემდგომი 
მოვლენებმა მნიშვნელოვნად გან- 
საზღვრა ირან-საქართველოს ურ- 
თიერთდამოკიდებულება. ერთი 
მხრივ, ირანზე სანქციების და-
წესებაზე რუსეთის თანხმობამ ორ 
ქვეყანას შორის ურთიერთობებზე 
გავლენა იქონია. ასევე, მართალია, 
ირანს ოფიციალურად რუსეთის 
ქმედებები აგვისტოს მოვლენების 
მიმართ არ დაუგმია, მაგრამ 
თავი შეიკავა რომელიმე მხარის 
დაჭერაზე და უარი განაცხადა დე 
ფაქტო აფხაზეთისა და სამხრეთი 
ოსეთის აღიარებაზე, რის გამოც 
თეირანმა საქართველოს თვალში 
საკუთარი რეპუტაცია და პრესტიჟი 
აიმაღლა. 

ცალსახაა, რომ ირანი საკმაოდ 
ანგარიშგასაწევი რეგიონული სა- 
ხელმწიფოა, რომელსაც დიდი 
ამბიციები აქვს ახლო აღმო-
სავლეთში, ცენტრალურ აზიაში, 
ავღანეთსა და პაკისტანში, თუმცა 
მისი გავლენა სამხრეთ კავკასიაზე 
შედარებით სუსტია, რასაც თა-
ვისი მიზეზები აქვს: სამხრეთი 
კავკასიაში გავლენის მოპოვების 
ორი მთავარი პრეტენდენტი რუ-
სეთი და თურქეთი არიან და ირანის 
ადგილი ამ შემთხვევაში ნაკლე-
ბად მოიძებნება. მეორე, ირანის 
უსაფრთხოების ინტერესები უფრო 
მეტადაა ახლო აღმოსავლეთისა 
და ცენტრალური აზიისკენ მი-
მართული, ვიდრე კავკასიისკენ 
(თუმცა დღემდე “დამოკლეს მახ- 
ვილად” რჩება ირანის ჩრდი-
ლოეთში მცხოვრები მრავალი 
მილიონი აზერბაიჯანელი, რის 
გამოც ირანს მუდმივად აზერ-
ბაიჯანული ირედენტიზმის შიში 
აქვს და აზერბაიჯანთან ურთი-
ერთობისას მათ ფაქტორს ყოველ-
თვის ითვალისწინებს).

ზემოთ ნახსენებმა აგვისტოს 
მოვლენებმა პოლიტიკური სიტუ-

აცია რეგიონში გარკვეულწილად 
შეცვალა. აშკარა გახდა, რომ რუ-
სეთი მთავარ მოთამაშედ რჩება 
რეგიონში, რის გამოც ირანი შე-
დარებით ფრთხილ პოლიტიკას 
ატარებდა, რუსეთის წინააღმდეგ 
რომ არ წასულიყო. მეორე მხრივ, 
ირანის რეგიონის უფრო მეტად 
დაინტერესება თურქეთის მზარ- 
დი გავლენითაც აიხსნება. ირა- 
ნის ინტერესში თურქეთ-სომ- 
ხეთის ურთიერთობების დაახ- 
ლოება არ შედის. 

ირანს სომხეთთან აზერბაი- 
ჯანზე კარგი პოლიტიკური და 
ეკონომიკური კავშირები აქვს 
და მაშინ, როდესაც აზერბაი-
ჯანსა და ირანს დიდი რელი-
გიური, კულტურული და ისტო- 
რიული კავშირები გააჩნიათ, 
ირანი ორ მხარეს შორის არსე-
ბულ კონფლიქტში სომხეთის 
მხარეს იჭერს (ამ შემთხვევითაც 
ნათელი ხდება, რომ რელიგიურ 
სიმპათიებზე წინ სახელმწიფო 
ეროვნულ უსაფრთხოებას აყენებს). 

ირანსა და საქართველოს შორის 
ურთიერთობებზე საერთაშორისო  
არენაზე შექმნილი სიტუაცია 
მუდმივად ახდენს გავლენას და  
ორი ქვეყნის განსხვავებული საგა- 
რეო პოლიტიკური მიმართულე-
ბები განუწყვეტლივ მოქმედებს 
მათს ურთიერთობებზე: საქართვე-
ლო დასავლეთისკენ მიისწრაფვის, 
დასავლეთისთვის ირანი საფრთ-
ხედ აღიქმება, ირანისთვის კი 
- დასავლეთი. 2008 წელს სა-
ქართველომ აშშ-ის მთავრობას 
თანხმობა განუცხადა ირანის მო- 
ქალაქეების გადაცემაზე, რომ-
ლებსაც ბრალი ედებოდათ ფულის 
გამოძალვასა და თაღლითობაში. 

ირანმა დაგმო საქართველოს 
ქმედება და ორ ქვეყანას შორის 
ურთიერთობაში გარკვეული ბზა-
რი გაჩნდა. ურთიერთობების გა-
მოსწორება საქართველოს საგარეო 
საქმეთა მინისტრმა გრიგოლ ვა-
შაძემ ითავა, რომელიც თეირანს 
2010 წლის იანვარში ესტუმრა 
და პრეზიდენტ აჰმადინეჯადის 
შეხვდა.

დასავლეთსა და ირანს შორის 
ურთიერთობების კიდევ უფრო 
გამწვავებამ და სანქციების გაზ-
რდამ საქართველო-ირანზე უარ-
ყოფითად იმოქმედა, რისი შედე- 
გიც ის გახლდათ, რომ საქართვე-
ლომ ირანთან 2013 წელსუვიზო 
რეჟიმი გააუქმა. მისი მიზეზი 
მარტივია: საქართველომ გარკვე-
ულწილად შესწირა ირანთან 
ურთიერთობები დასავლეთთან 
დაახლოებას, რის გამოც ირანთან 
ეკონომიკური კავშირებიც შესუს-
ტდა. დასავლეთსა და ირანს შო-
რის ურთიერთობების შედარებით 
გამოსწორება საქართველოსთვის 
დადებითად ფასდება, რადგან 
საქართველოს მეტი შესაძლებლობა 
მიეცემა, ირანთან სხვადასხვა სახის 
ურთიერთობები გააღრმავოს, ამ 
დროს კი ირანს ნაკლები შიში 
ექნება, რომ დასავლეთთან და-
ახლოებული საქართველო რაიმე 
სახის პრობლემას შეუქმნის.

2013 წლის 20 ივნისს The Wall 
Street Journal-მა გამოაქვეყნა 
სტატია, რომელშიც აღნიშნულია, 
რომ ეკონომიკური სანქციების მი-
უხედავად, საქართველოში სულ 
უფრო იზრდება ირანელების ინ-
ვესტიცია. კერძოდ, საუბარია იმაზე, 
რომ საქართველოში ირანული კა-
პიტალით შექმნილია 150 მცირე 
თუ საშუალო კომპანია, ისლამური 
რევოლუციის მცველთა კორპუსის 
მიერ საერთაშორისო სანქციების- 
გან თავის დაღწევის მიზნით.  
თუმცა ირანიდან შემოსული ტუ- 
რისტების რაოდენობა საქართვე-
ლოში აშკარად შემცირებული 
იყო უვიზო რეჟიმის გაუქმების 
გამო. ამავე დროს, ქართულმა 

მხარემ გაერო-ს მორიგი რეზო-
ლუციის ფარგლებში დაიწყო იმ 
ირანელებისთვის საბანკო ანგა- 
რიშების გაყინვა, ვინც რეზო-
ლუციის სიაში იყო შესული. 

ბირთვულ იარაღის წარმოების 
გამო გაერო-მ ირანს სანქციები 
პირველად 2006 წლის დეკემბერში 
დაუწესა, რომლითაც აიკრძალა 
ირანში გარკვეული სახის მასა-
ლებისა და მოწყობილობების შე-
ტანა, საბანკო ანგარიშები გაეყინა 
იმ ფიზიკური და იურიდიულ 
პირებს, რომლებსაც კავშირი ჰქონ-
დათ ბირთვულ იარაღის წარ-
მოებასთან ირანში. 2010 წლის 
ივნისში გაეროს უშიშროების საბ-
ჭომ ამავე საკითხზე კიდევ ერთი 
რეზოლუცია მიიღო, რომლითაც 
გაამკაცრა სანქციები ირანისთვის. 
გაერო-ს უშიშროების საბჭომ 2013 
წლის 5 ივნისს მიიღო რეზოლუცია, 
რითაც 2014 წლის 9 ივლისამდე 
გახანგრძლივდა ექსპერტთა ჯგუ- 
ფის მანდატი, რომელიც ირა-
ნისთვის დაწესებული სანქციების 
რეჟიმის დაცვას აკვირდება.

საქართველო - ირანის ეკონომი- 
კური ურთიერთობები უპირვე-
ლესად ენერგორესურსებს გულის-
ხმობს. იქიდან გამომდინარე, 
რომ საქართველოს რუსეთზე 
ენერგო და ეკონომიკური დამო-
კიდებულების შესუსტდება სურ- 
და, ირანი ამისთვის შესაფერისი 
პარტნიორი ჩანდა, რომელსაც 
ენერგო - რესურსების ალტერნატი-
ულ წყაროდ განიხილავდა.  მა-
ნამდე ირანმა საქართველოს დი- 
დი დახმარება გაუწია, როდე-
საც რუსეთმა 2006 წელს სა-
ქართველოს შეუწყვიტა გაზის 

მიწოდება. მოსკოვის მხრიდან ზე- 
წოლის მიუხედავად, ირანი სა- 
ქართველოსთვის ენერგო - რე-
სურსების დაბალ ფასად მიწოდებას 
განაგრძობდა.

გასულ დეკადაში ორმა მხარემ 
ეკონომიკური ურთიერთობები 
საკმაოდ წინ წასწია. ქვეყნებმა 
ხელი მოაწერეს ორმხივი ტაქსაცი-
ის გაუქმებას, ინვესტიციების 
მოზიდვის ხელშეწყობასა და 
სავაჭრო ურთიერთობების გაზ-
რდას. სავიზო რეჟიმის გაუქმებამ 
2011 წლის იანვარში კიდევ უფრო 
შეუწყო ხელი ორმხრივ სავაჭ- 
რო ურთიერთობებს.

უვიზო რეჟიმის შემოღების შე-
დეგად საქართველოში ირანული 
ვაჭრობისა და ტურიზმის მაჩ-
ვენებლები საკმაოდ გაიზარდა. 
იმპორტმა 99.4 მილიონი აშშ დო-
ლარი შეადგინა, ირანელი ტუ-
რისტების რაოდენობამ კი 318,38 
პროცენტით იმატა და წლიურ 
89,170 ტურისტს მიაღწია. ორ 
ქვეყანას შორის ვაჭრობა 118,5 
მილიონი დოლარით გაიზარდა. 
წინ წამოიწია ირანულმა ბიზნესმაც.

საქართველო-ირანის ურთიერ-
თობებს შორის დაბრკოლებლად 
საქართველოს არც ევროკავშირში 
და არც ნატო-ში გაწევრიანება 
არ მოიაზრება. ირანში კარგად 
ხვდებიან, რომ, თუკი ერთს ან 
მეორეს მათთვის რაიმე ზიანის 
მიყენება უნდათ, ამას საქართვე-
ლოს გარეშეც კარგად გააკეთებენ, 
ამიტომ ირანის პოზიცია საქარ- 
თველოს დასავლურ ორგანიზა-
ციებში გაწევრიანების მხრივ და-
დებითი თუ არა, ნეიტრალური 
ნამდვილადაა. უნდა აღინიშნოს, 

რომ საქართველოს ევროკავშირთად 
დაახლოება ირანისთვისაც შეიძ-
ლება მომგებიანი აღმოჩნდეს ეკო-
ნომიკურად და პოლიტიკურად, 
მით უმეტეს სანქციების მოხსნის 
შემდეგ.

მაშინ, როდესაც ირანელები სა-
ქართველოსთან ურთიერთობებში 
უფრთხობდნენ მის მიმართ აშშ-
ის შესაძლო ზეგავლენას, ორ 
მხარეს შორის ურთიერთობის 
განმუხტვის შედეგად ეს შიშიც, 
ცხადია, შესუსტდება, რაც კი-
დევ უფრო შეუწყობს ხელს 
ირანისა და საქართველოს ურ-
თიერთობების გააქტიურებას არა 
მხოლოდ ეკონომიკურად, არამედ 
პოლიტიკურადაც. დამატებით 
შეიძლება ითქვას, რომ საქარ-
თველოს ორხმრივი დადებითი 
ურთიერთობა როგორც დასავ- 
ლეთთან, ისე ირანთან საქარ-
თველოს პოტენციურად მოიაზ- 
რებს, როგორც ერთგვარ შუამა-
ვალს, რომელსაც შეუძლია მათი 
ურთიერთობების დარეგულირე-
ბაში პოზიტიური წვლილის შე-
ტანა.

რუსეთი საქართველო - ირანის 
ურთიერთობების გაუმჯობესებას 
შეაფასებს, როგორც მისი სტრა-
ტეგიული გეგმებისთვის დარ-
ტყმის განხორციელებას სამხრეთ 
კავკასიაში, სადაც მას მხოლოდ 
სრული ჰეგემონობა სურს და 
ნეგატიურად უყურებს სხვა რო-
მელიმე ძალის (თურქეთის, 
ირანის, დასავლეთის) პოზიციების 
გამყარებას. ირანს შეუძლია, სა- 
ქართველოსთვის ენერგო - რესურ- 
სების ალტერნატიული წყარო 
გახდეს, რის შედეგადაც საქარ-

თველოს რუსეთის მიმართ ენე-
რგო - დამოკიდებულება შესუსტ- 
დება. ენერგო - ექსპორტის დივერ-
სიფიცირება საქართველოსთვის 
საკმაოდ მნიშვნელოვანია, რათა 
ქვეყანამ შედარებით მარტივად 
გადაიტანოს რომელიმე წყაროს 
რაიმე სახის შეფერხება.

აშკარაა, რომ სავიზო რეჟიმის 
კიდევ ერთხელ გაუქმება გაზ-
რდის ირანიდან ტურისტების 
რაოდენობას, რაც ცალსახად და- 
დებითად აისახება ქვეყნის ეკო- 
ნომიკურ მდგომარეობაზე. დასავ- 
ლეთის სანქციების ზეგავლენის 
შედეგად მიღებულმა გადაწ-
ყვეტილებამ უვიზო მიმოსვლის 
გაუქმებაზე საკმაოდ შეამცირა, 
ერთი მხრივ, ირანიდან შემოსული 
ინვესტიციები და იმპორტი, მეორე 
მხრივ, ტურისტების რაოდენობა 
და, ზოგადად, ორ ქვეყანას შორის 
არსებულ ურთიერთობებზე უარ-
ყოფითი გავლენა მოახდინა.

საერთო ჯამში, უვიზო რეჟი-
მის შემოღება გამოიწვევს მეტი 
ტურისტის ჩამოსვლას, მეტ ინ- 
ვესტიციას, გაზრდილ იმპორტსა 
და ექსპორტს, ირანული ინვესტი- 
ციების მეტად შემოსვლას, ორ-
მხრივი სავაჭრო ურთიერთობების 
გაღრმავებას, კულტურული კავ-
შირების გამყარებას, პოლიტიკური 
ურთიერთობების გაუმჯობესებას. 
ირანზე სანქციების მოხსნამ მას 
ქმედებების მეტი თავისუფლება 
უნდა მისცეს, რასაც ისლამური 
რესპუბლიკა აშკარად გამოიყენებს 
სამხრეთი კავკასიაში საკუთარი 
პოზიციის გასამტკიცებლად, 
რისთვისაც საქართველო შეიძლება 
კარგ პარტნიორად იქცეს.

მიუნხენის უსაფრთხოების კონ-
ფერენციაზე წამყვანი ქვეყნები 
სირიაში შემდეგი კვირიდან 
საბრძოლო მოქმედებების შეწ-
ყვეტაზე შეთანხმდნენ. ცეცხლის 
შეწყვეტის შეთანხმება ანდაც 
პაუზა საბრძოლო მოქმედებებში 
აშშ-ს სახელმწიფო მდივანმა ჯონ 
კერიმ და რუსეთის საგარეო 
საქმეთა მინისტრმა გამოაცხადეს. 
შეთანხმებამ განაახლა თებერ-
ვლის დასაწყისში უშედეგოდ 
დასრულებული ჟენევის სამშვი-
დობო მოლაპარაკებები. ზოგიერ-
თი დიპლომატის განცხადებით, 
აღნიშნული შეთანხმება მხოლოდ 
ქაღალდზე არსებობს, რადგანაც 
მიზნად მხოლოდ მხარეების მო-
ლაპარაკების მაგიდაზე დაბრუ- 
ნებას ისახავს. აგრეთვე გაურკვე-
ველი რჩება, მოიცავს თუ არა 
შეთანხმება რუსეთის მიერ ალე-
პოს დაბომბვის შეწყვეტას, რაც 
ხშირად დასავლეთის მიერ სირიის 
მმართველი რეჟიმის ხელშეწყობად 
არის აღქმული.

ცეცხლის შეწყვეტის შეთანხმება 
ითვალისწინებს რამდენიმე პი- 
რობას, რომელთაგან აღსანიშ-
ნავია ალყაში მოქცეული ტერი-
ტორიებისთვის ჰუმანიტარული 
დახმარების აღმოჩენა და სა-
ფუძვლის მომზადება გაერო-ს 
პოლიტიკური ტრანზიციის გეგ-
მის განხორციელებისათვის.  გარ- 
და ამისა, სირიის დამხმარე 
საერთაშორისო ჯგუფის 17 წევ-
რი შეთანხმდა, რომ გაზრდის და 
დააჩქარებს დახმარების მიწო- 
დებას ალყაში მოქცეული სა-
მოქალაქო პირებისათვის. მუხე-
დავად ამისა, ჯონ კერის არ 
განუცხადებია, რომ ეს არის 
ცეცხლის შეწყვეტის შეთანხმება, 
არამედ მას უწოდა „პაუზა“ 
საბრძოლო მოქმედებებში. იმის 
გათვალისწინებით, რომ ცეცხლის 

შეწყვეტის შეთანხმებები არ იყო 
შესრულებული ხელმომწერთა მი- 
ერ, სირიელ ხალხს არ აქვს გა-
დაჭარბებული მოლოდინები აღ-
ნიშნულ ხელშეკრულებაზე.

გაეროს სპეციალურმა დესპანმა 
სირიაში შტეფან დემისტურამ გა-
ნაცხადა, რომ სირიის კონფლიქტი 
ვერ მოგვარდება ცეცხლის შეწ-
ყვეტის ერთი შეთანხმებით. მი-
უხედავად ამისა, მას ჯერა, რომ 
ორივე მხარე თავს შეიკავებს 
იარაღის გამოყენებისაგან, რაც 
დიდ განსხვავებას მოგვცემს.

მნიშვნელოვანი გარემოებაა, რომ 
რუსეთი სირიის ოპოზიციურ 
ძალებს ტერორისტულ ორგანი-
ზაციად წარმოაჩენს, რის გამოც 
დასავლეთის ქვეყნები კრემლს 
ასადის რეჟიმის დახმარებისათვის 
აკრიტიკებენ მისი ოპოზიციის 
განადგურების გზით. ზოგიერთი 
პოლიტიკოსის განცხადებით, თუკი 
რუსეთი არ შეწყვეტს თავდასხმებს 
ოპოზიციურ ძალებზე შეთანხმება 
ვერ ამოქმედდება. საერთაშორი-
სო თანამეგობრობა კონკრეტულ 
რეგიონებს ვერ მიაწვდის სა-
თანადო დახმარებას რუსული 
საბრძოლომო ქმედებების პირო- 
ბებში. 

მიუხედავად ამისა, საკი-
თხი არ არის შეთანხმებული 
რუსეთის წარმომადგენლობასთან, 
რამდენადაც სერგეი ლავროვი 
აცხადებს, რომ რუსული სამხედრო 
კამპანია სირიაში გაგრძელდება. 
რუსეთი კონფლიქტში 2015 წელს, 
მას შემდეგ ჩაერთო, რაც ასადის 
ოპოზიციამ უპირატესობა მოიპოვა. 
მიუხედავად იმ განცხადებებისა, 
რომ მხოლოდ „ისლამურ სა-
ხელმწიფოზე“ მიიტანდნენ იერიშს, 
კრემლის მთავარი ძალისხმევა 
სირიის თავისუფალი არმიის 
განადგურებას ხმარდება. სირი-
ის თავისუფალი არმია ასადის 

მოწინააღმდეგე მთავარი ოპო-
ზიციური ჯგუფია, რომელიც 
არსებული რეჟიმის დამხობის 
მიზნით 2011 წელს ჩამოყალიბდა. 
რუსეთის ჩართვის შემდეგ კი, 
სიტუაცია ასადის სასარგებლოდ 
შეიცვალა.

დღესდღეობით სირიის არმია 
რუსეთის დახმარებით ცდილობს 
ქვეყნის მთავარი ქალაქის ალე-
პოს დაკავებას. სირიის არმიას 
ამ პირობებში ოპოზიციის კონ-
ტროლის ქვეშ მყოფი ალეპოს 
აღების შესაძლებლობა აქვს. მსოფ-
ლიო ლიდერები კი აცხადებენ, 
რომ რუსეთმა უნდა შეწყვიტოს 
საბრძოლო მოქმედებები, რათა 
ქალაქში ჰუმანიტარული დახმა-
რება შევიდეს.

შეთანხმების მთავარი მიზანია, 
რომ კონფლიქტის ყველა მხარემ 
შეწყვიტოს საბრძოლო მოქმე-
დებები. დახმარების აღმომჩენი 
ორგანიზაციები ძნელად მისაწ-
ვდომ ადგილებში შეღწევასაც 
იმედოვნებენ. აღსანიშნავია, რომ 
რამდენიმე მონაწილე მხარე შიმ- 
შილს საკუთარი მიზნების მისაღ-
წევად იყენებს.

შეთანხმება არ მოიცავს იმ 
საბრძოლო მოქმედებების შეწ-
ყვეტას, რომლებიც ისლამური 
სახელმწიფოს ან ალ-ქაიდას სი-
რიული წარმომადგენლობის ალ-
ნურსას წინააღმდეგაა მიმართული. 
ეს ორგანიზაციები ტერორისტულ 
დაჯგუფებებადაა ცნობილი რო-
გორც დასავლეთის ქვეყნების, 
ასევე რუსეთის მხრიდან. სიტუაცი 
მწვავდება ლავროვის განცხადების 
პარალელურად, რომელიც ამ-
ბობს, რომ ცეცხლის შეწყვეტის 
შეთანხმება არ ეხება ტერორისტულ 
ორგანიზაციებზე თავდასხმას, 
ანუ იმას, რასაც რუსეთი, მინისტ-
რის თქმით, ალეპოში აკეთებს. 
ისლამური სახელმწიფო და 

ალ-ნურსა სირიის სამთავრობო 
ძალების სამიზნეა, რომლებიც 
დამასკოსა და ქვეყნის ცენტრალურ 
და დასავლეთ ნაწილში არიან 
კონცენტრირებულნი. ასადის ძა-
ლები ასევე ებრძვიან ოპოზიციურ 
დაჯგუფებებს, რომლებიც განლა- 
გებულნი არიან სირიის ჩრდი-
ლოეთ და აღმოსავლეთ ნაწილებ-
ში. რუსეთი ებრძვის სირიულ 
ოპოზიციას მაშინ, როდესაც და- 
სავლეთი მას ბრალს სდებს, 
რომ არ ცდილობს ნამდვილი 
ტერორისტების განადგურებას და 
ხელს უშლის კოალიციის სხვა 
ძალებს, რომლებიც ჯიჰადისტებს 
ებრძვიან.  

იმ შემთხვევაში, თუ რუსეთი 
სირიულ ოპოზიციაზე შეწყვეტს 
თავდასხმას ეს ჰუმანიტარული 
დახმარებისათვის კარის გახსნას 
მაინც არ ნიშნავს. არ არსებობს 
გარანტია, რომ ასადის ძალებიც 
დაემორჩილებიან შეთანხმებას, 
მით უმეტეს ასადის რეჟიმზე 
ამგვარი გავლენა რუსეთსაც არ 
გააჩნია. თუკი ასადის მომხრეები 
შეწყვეტენ ბრძოლას მაინც რჩება 
აჯანყებულთა რამდენიმე ჯგუფი, 
რომლებმაც, შესაძლოა შეთანხმება 
დაარღვიონ. შესაბამისად, ამ 
ხელშეკრულების ნამდვილი შე-
დეგი საკმაოდ თავმდაბალი და 
ბუნდოვანია.  

რუსეთის გაერო-ში მუდმივი 
წარმომადგენლის ვიტალი ჩურკი- 
ნის განცხადება ნათლად წარმო-
აჩენს კრემლის პოზიციას. მან 
თებერვლის დასაწყისში უშედე-
გო სამშვიდობო მოლაპარაკებების 
შემდგომ აღნიშნა, რომ რუსეთი 
არ შეწყვეტს ცალმხრივად საბრ- 
ძოლო მოქმედებებს, რადგანაც 
არ არსებობს გარანტია, რომ 
ოპოზიციური ძალებიც იმავეს 
გააკეთებენ. მან ასევე აღნიშნა,  
რომ სამშვიდობო მოლაპარაკე-

ბების მაგიდა „ოპოზიციურმა 
დელეგაციამ დატოვა. სამწუ-
ხაროდ, ჩანდა, რომ ის დასა-
ვლელი კოლეგების მიერ იყო 
გამხნევებული“.

სირიის ამჟამინდელი მდგომა-
რეობისა და მონაწილე მხარეების 
რაოდენობის გათვალისწინებით, 
ზოგიერთ პოლიტიკოსს სჯერა, 
რომ ეს შეთანხმებაც პოზიტიურ 
ნაბიჯად უნდა იქნეს განხილული. 
თუ რომელიმე აქტორი ცეცხლის 
შეწყვეტის შეთანხმებას დაარღვევს 
არსებობს ალბათობა, რომ ძი-
რითადი ქვეყნები - რუსეთი და 
აშშ აგრეთვე შეწყვეტენ შეთან-
ხმების პირობების დაცვას 
სტრატეგიული მიზნების დასა-
ცავად. მიუხედავად ამისა, ეს 
დამოკიდებულია შეთანხმების 
დარღვევის მასშტაბზე - მან შე-
იძლება დაუყოვნებლივი ჩართვა 
მოითხოვოს, ანდაც მისი პირობე-
ბის დაცვა უფრო სტრატეგიუ- 
ლი ჩანდეს. ერთი გარემოება 
აშკარაა - ვინც არ უნდა დაარღვი-
ოს შეთანხმება, დიპლომატიური 
პასუხისმგებლობა დაეკისრება 
და ის შეიძლება აღარ მო-
ნაწილეობდეს მომდევნო სამ-
შვიდობო მოლაპარაკებებში. აგ-
რეთვე არსებობს შანსი, რომ ამ 
შეთანხმებით ექსტრემისტული 
დაჯგუფებები უფრო ისარგებ-
ლებენ, ვინაიდან მათ ცეცხლის 
შეწყვეტის შეთანხმების დაცვა  
არ მოეთხოვებათ. აგრეთვე 
სავარაუდოა, რომ რუსეთი 
და ასადის რეჟიმი შეთანხ- 
მებას ოპოზიციის გასანადგურებ- 
ლად გამოიყენებს იმაზე აპელი-
რებით, რომ ტერორისტულ 
დაჯგუფებას ანადგურებენ. შე-
საბამისად, ეს შეთანხმება რუსეთს 
კონფლიქტში საკუთარი პოზი-
ციის გაძლიერებაში შეიძლება 
დაეხმაროს.

ანაკლიის ღრმაწყლოვანი ნავ-
სადგურის მშენებლობა 2016 წლის 
ივნისიდან დაიწყება. ორწლიანი 
მუშაობის შემდეგ სპეციალურად 
შექმნილმა სამთავრობო კომისიამ 
კონკურსში გამარჯვებული კომ-
პანია გამოვალინა. 5 თებერვალს 
გამართულ ბრიფინგზე პრემიერ-
მინისტრმა გიორგი კვირიკაშვილ-
მა საზოგადოებას ტენდერში გა- 
მარჯვებული „ანაკლიის განვითა-
რების კონსორციუმი” წარუდგინა. 
მისი თქმით, ახალი პორტი არის 
„აბრეშუმის გზის“ კონცეფციის 
სრულმაშტაბიანად ამოქმედების 
უმთავრესი წინაპირობა, რაც ხელს 
შეუწყობს ქვეყნის ეკონომიკურ 
წინსვლას. მანვე იმედი გამოთქვა, 
რომ პასუხისმგებელი კომპანია 
სამუშაოებს დათქმულ ვადაში 
დაასრულებს.

„ანაკლიის განვითარების კონ-
სორციუმი“ „TBC ჰოლდინგისა“ 
და „კონტი ინტერნეშენალის“ მი- 
ერ ერთობლივად დაარსებული 
კომპანიაა. „კონტი ინტერნეიშე- 
ნალი“  აშშ-ში ინფრასტრუქტუ-
რული და კაპიტალური პროექტე-
ბის მიმართულებით ცნობილი 
დეველოპერული კომპანიაა, რო-
მელსაც ამ სფეროში მუშაობის 
ასწლოვანი გამოცდილება აქვს.  
ასევე, პორტის მშენებლობაზე 
პასუხმგებელი არიან მათი პარტ-
ნიორები, საზღვაო პორტების ცნო- 
ბილი სადიზაინერო კომპანია 
„მოფატი და ნიკოლი“ და წამყვანი 
ჰოლანდიური საკონსულტაციო 
კომპანია საპორტო ტრანზაქციე-
ბის საკითხებში „მერითაიმ ენდ 
თრანსპორთ ბიზნეს სოლუშენზი“. 

2014 წელს ანაკლიის პორტის 
მშენებლობის თაობაზე გამოცხა-
დებულ ტენდერში პირველ ეტაპზე 
ინტერესი 14-მა კომპნიამ გამოთქვა, 
მათგან მთავრობის სპეციალურმა 
კომისიამ შემდეგი ეტაპისთვის 
7 შეარჩია. საბოლოო პროექტის 
წარდგენის უფლება კი მხოლოდ 
ორს მიეცა, რომელთაგან ერთ-ერთი 
უკვე გამარჯვებული „ანაკლიის 
განვითარების კონსორციუმია“.  

მეორე კი ქართველი ბიზნესმენის 
თემურ ქარჩავას მიერ დაარსებული 
კონსორციუმი, რომელშიც პარტ- 
ნიორებად მისი კომპანია  „ანაკ-
ლიის პორტი“ და ჩინური „Power 
China” მოგვევლინენ. 

ეკონომიკისა და მდგრადი გან-
ვითარების მინისტრის, დიმიტრი 
ქუმსიშვილის განმარტებით, ტენ-
დერში გამარჯვებული კომპანია 
სპეცილურად კონკურსისთვის 
შექმნილი ქვემოთ ჩამოთვლილი 
კრიტერიუმებით შეირჩა : 

1. ფინანსური კრიტერიუმი - კომ-
პანიას უნდა ეჩვენებინა ფინანსური 
ვალდებულების საბნკო გარანტია, 
რისი მინიმალური ოდენობაც 
20 მილიონი აშშ დოლარით იყო 
განსაზღვრული.

2. ტექნიკური კრიტერიუმი - კონ- 
ცეფცია, რომელიც ფასდებოდა 
პორტის წინასწარი დიზაინის, 
განხორციელების გრაფიკის,  ოპე-
რაციების მართვის სისტემის, ად-
გილობრივი განვითარების გეგ- 
მისა და სხვა ფაქტორების გათვა-
ლისწინებით.

3. ეკონომიკური კრიტერიუმი - 
წარმოდგენილი უნდა ყოფილიყო 
ფინანსური მოდელი, რომელშიც 
ასახული იქნებოდა შეთავაზების 
ფინანსური და ეკონომიკური სიმ- 
ყარე. ასევე, მარკეტინგული კონ-
ცეფცია და ნავსადგურში ტვირთის 
მოზიდვის გეგმა.

4. სამართლებრივი კრიტერიუ-
მი - კომენტარები და შენიშვნები 
საინვესტიციო ხელშეკრულების 
პროექტთან დაკავშირებით.

შეთანხმების თანახმად, ინვეს- 
ტორი ვალდებულია უზრუნველ-
ყოს ნავსადგურის მშენებლობა, 
ოპერირება და საინვესტიციო 
ხელშეკრულების ვადის გასვლის 
შემდეგ (აღნიშნული ხელშეკ-
რულებით 49 წელი) პორტის სა-
ხელმწიფოსთვის დაბრუნება. ასე- 
ვე, აღსანიშნავია, რომ ინვესტო- 
რი პასუხისმგებელია კონტრაქ-
ტით მისთვის გადაცემული გა-
რემოს დაცვაზე. 

„ჩვენ გვინდა, საფუძველი ჩა-

ვუყაროთ პორტს და ვიმუშავოთ 
საქართველოს მთავრობასთან ერ-
თად, რათა წინ წავწიოთ ახალი 
გზა აზიიდან ევროპამდე და 
ამით ეკონომიკური პოტენციალი 
გავუხსნათ საქართველოს მეზობ-
ლებსაც“, – აცხადებს „კონტი 
ინტერნეშენალის” გენერალური 
დირექტორი კურტ კონტი. „TBC 
ჰოლდინგის“ წარმომადგენელი 
ბიზნესმენი მამუკა ხაზარაძე კი 
აღნიშნავს, რომ პროექტის ფარ-
გლებში ათასობით ადგილობრივი  
დასაქმდება. კონტრაქტის მიხედ-
ვით, ნავსადგურის მშენებლობა 
ცხრა ფაზას მოიცავს. საბოლოოდ 
ის 400 ჰექტარზე განთავსდება და 
ოპერირებას სამ წელიწადში და- 
იწყებს, როცა მისი წლიური გამ-
ტარიანობა 7 მილიონ ტონა ტვირთს 
მიაღწევს. პროექტის დასრულების 
შემდეგ კი, ტვირთის რაოდენობა 
100 მილიონამდე გაიზრდება.  აღ- 
ნიშნული შედეგის მიღწევით სა-
ქართველოს „აბრეშუმის გზის“ 
კონცეფციის განხორციელების რე- 
ალური პოტენციალი გაუჩნდება. 
ბათუმისა და ფოთის მოქმედ 
პორტებში მეგასაზღვაო ლაინე-
რების შემოსვლა ვერ ხერხდება 
წყლის სიღრმისა და საჭირო ტექ-
ნოლოგიების არარსებობის გამო. 
მსგავს შემთხვევებში ლაინერები 
თურქეთში, სტამბოლის პორტში 
ჩერდებიან, სადაც ტვირთი მცირე 
ზომის გემებზე გადააქვთ და 
საქართველოს ნავსადგურებში  შე-
მოაქვთ. 

2014 წელს კონტეინერების ტე-
ვადობა წინა წელთან შედარებით 
18.4% - ით გაიზარდა და 480,000 
TEU-ს მიაღწია, რომლის 80% ფო-
თის პორტმა მიიღო. მიუხედავად 
პროგრესისა, ბათუმისა და ფოთის 
გეოგრაფიული პოტენციალი და 
არსებული წყლის სიღრმე არ 
იძლევა მეგასაზღვაო გემების 
მიღების საშუალებას. ასევე, პორტ-
ში შემოსული ტვირთის დამუშა-
ვება და დროული ტრანსპორ-
ტირება შედარებით ნაკლებად 
დასახლებულ სივრცეს, შიდა და 

გარე საგზაო ინფრასტრუქტურის 
უზრუნველყოფას საჭიროებს. 

„ჩვენი ქვეყნის სატრანზიტო 
პოტენციალისა და მთლიანად 
ეკონომიკის განვითარებისთვის, 
იმისთვის, რომ ჩვენი ქვეყნის 
ადგილი „აბრეშუმის გზაზე“ კიდევ 
უფრო სტაბილური და მდგრადი 
გახდეს, ანაკლიის პორტის გან-
ვითარებას დიდი მნიშვნელობა 
აქვს“,- განაცხადა ვიცე-პრემიერმა 
დიმიტრი ქუმსიშვილმა. 

უნდა აღინიშნოს, რომ ანაკ-
ლიის პორტის მშენებლობის ინი-
ციატივა მთავრობის ნაცვლად 
ბიზნესმენ თემურ ქარჩავასგან 
მომდინარეობს. 2008 წლამდე ის 
რუსეთში საქმიანობდა, მას შემდეგ 
კი საქართველოში რამდენიმე 
პროექტი წამოიწყო. დაარსა შპს 
„ანაკლია პორტი“ და „ანაკლია ეკო 
პარკი“.  

მას ანაკლიის სანაპიროზე ნავ- 
სადგურის პროექტის იდეა წლე-
ბის წინ გაუჩნდა, ძირფესვიანი 
გამოკვლევებისა და ნიადაგის შეს- 
წავლის შემდეგ კი, ინიციატივა 
ქვეყნის იმდროინდელ პრეზი-
დენტს, მიხეილ სააკაშვილს შეს-
თავაზა. მისი თქმით,  პორტის 
მშენებლობის უპირობოდ მნიშვნე-
ლოვანი ფაქტორია შავი ზღვის 
ერთ-ერთი ყველაზე დიდი წყალ- 
ქვეშა კანიონი, რომელიც ანაკ-
ლიასთან გადის. აქ საზღვაო 
პორტის სიღრმე შესაძლოა  20.5 
მეტრი იყოს, რაც ბათუმში 
-14, ხოლო ფოთში 8.5 მეტრია.  
ასევე, ანაკლიის ნავსადგურის 
პრიორიტეტი  განსაზღვრული და- 
უსახლებელი და სუსტად ათ-
ვისებული ტერიტორიაა, მისი 
გეოგრაფიული მდებარეობა არ 
მოითხოვს ზღვისგან დამცავი 
ძვირადღირებული ნაგებობების 
მშენებლობას. 

იდეის ავტორის კონსორციუმი 
ტენდერში უპირობო ლიდერი უნ- 
და ყოფილიყო. მითუმეტეს, ქარ-
ჩავას მჭიდრო კავშირები აქვს 
ჩინეთის უმსხვილეს კომპანიებ-
თან, რომელთაგან ერთ-ერთი „Po-

wer China” მისი კონსორციუმის 
მთავარი პარტნიორია. ანაკლიის 
პორტის ძირითადი მომხმარებელი 
სწორედ ჩინეთი იქნება, ამიტომ 
პროექტში ჩინური მხარის 
მონაწილეობა მნიშვნელოვანი 
დეტალია. ტენდერში „ანაკლიის 
განვითარების კონსორციუმის“ გა- 
მოჩენის შემდეგ, ქარჩავა ჟურ-
ნალისტებთან საუბრისას აცხა-
დებდა, რომ მთავრობა მისი 
პარტნიორი კომპანიებისთვის არა- 
ხელსაყრელ პირობებს ქმნიდა 
და მსგავს პირობებში მათთან  
თანამშრომლობა ვერ მოხერხდე-
ბოდა.  ხელის შემშლელ ფაქტო-
რებზე ვრცლად საუბარს ის 
ტენდერის დამთავრების შემდეგაც 
აპირებდა, თუმცა დღემდე ამ 
თემაზე კომენტარი არ გაუკეთებია. 

ანაკლიის ნავსადგური სტა-
ტეგიულად ყველაზე მოკლე გზა 
იქნება ჩინეთიდან ევროპამდე. 
ევროპაში გაყიდული პროდუცქიის 
უმეტესი ნაწილი ჩინეთშია წარ-
მოებული, „აბრეშუმის გზის“ 
ამოქმედება კი ახალი პორტის 
გავლით ტვირთის გადატანის 
დროს ორ კვირამდე შეამცირებს. 
ეს გზა უკვე არის ინტერესის 
სფერო 40 მილიარდიანი ჩი-
ნური ინვესტიციისთვის. პორტის 
ამოქმედება ასევე ხელს შეუწ-
ყობს კავკასიის რეგიონის განვი-
თარებას, რადგანაც ის გახსნის 
სავაჭრო გზას კავკასიასა და 
ცენტრალურ აზიას შორის ისეთი 
ქვეყნებისთვის, როგორიცაა სომ-
ხეთი, აზერბაიჯანი, ყაზახეთი და  
უზბეკეთი. კონტრაქტის თანახ- 
მად, „ანაკლიის განვითარების კონ-
სორციუმი” ასევე განავითარებს 
თავისუფალ ინდუსტრიალ ზონას, 
რომელიც ხელს შეუწყობს პორტის 
მუშაობას და ადგილობრივი და 
უცხოელი მეწარმეების თანამშრომ-
ლობას. ეკონომიკისა და მდგრადი 
განვითარების სამინისტროს გან-
ცხადებით, მშენებლობის პროცესში 
დასაქმებული  3 400 ადამიანი იქ-
ნება, შემდგომ კი, პორტში 6 200 
სამუშაო ადგილი შეიქმნება.

15 Tebervali, 2016
WWW.OBSERVER.COM.GE ekonomika

Tamar umfriani

9 თებერვალს საქართველო-ჩე-
ხეთის ერთობლივი ეკონომიკუ- 
რი კომისიის მე-2 სხდომა გაი- 
მართა, რომელიც გახსნეს საქარ-
თველოს ვიცე-პრემიერმა, ეკონო-
მიკისა და მდგრადი განვითარების 
მინისტრმა დიმიტრი ქუმსიშვილმა 
და ჩეხეთის ინდუსტრიისა და 
ვაჭრობის მინისტრმა იან მლა-
დეკმა.

სხდომაზე საუბარი წარიმართა 
ტურიზმის სექტორში გამოცდი-
ლების გაზიარების კუთხით და 
ხაზგასმით აღინიშნა ჩეხეთისა და 
საქართველოს თანამშრომლობის 
მნიშვნელობა საერთაშორისო ტუ- 
რისტული ორგანიზაციების ფარ-
გლებში, რაც ხელს შეუწყობს 
ქვეყნებს შორის ტურისტული 
ნაკადის ზრდას.

სხდომაზე აღინიშნა, რომ ჩეხური 
მხარე შეისწავლის საქართველოს 
ენერგეტიკის სექტორში არსებულ 
პროექტებს და განიხილავს ინ-
ვესტირების შესაძლებლობას. ამას- 
თან, ჩეხურმა მხარემ განსაკუთრე-
ბული ინტერესი გამოთქვა ჰიდ-
როპროექტების მიმართ.

ჩეხეთი საქართველოსთან ასევე 
ითანამშრომლებს ელექტროენერ- 
გიის გადამცემი სისტემის ოპერა- 
ტორის - სს „საქართველოს სა-
ხელმწიფო ელექტროსისტემის-
თვის“ ENTSO-E-ში (გადამცემის 
სისტემების ოპერატორების ევ- 
როპული კავშირი-ელექტროენერ-
გია) დამკვირვებლის სტატუსის 
მინიჭების საკითხში. მხარეები 
გაცვლიან ინფორმაციას ენერ-
გეტიკის სფეროში, მათ შო- 
რის ევროპული კანონმდებლობასა  
და სტანდარტებთან დაახლოების 
კუთხით.

გარდა ამისა, მხარეები მხარს 
უჭერენ „სამხრეთ გაზის დე- 
რეფნის“ განვითარებას, რომელიც 
მნიშვნელოვანია არამარტო სა-
ქართველოს, არამედ ევროკავშირის 
წევრი ქვეყნების ენერგეტიკული 
უსაფრთხოებისათვის.

მხარეები ასევე შეთანხმდნენ 
სოფლის მეურნეობის დარგში 
თანამშრომლობის გაღრმავებაზე, 
კერძოდ მემცენარეობის, მეცხო-
ველეობის, მეღვინეობის, მცენა- 
რეთა დაცვის, სურსათის უვნებ-
ლობის, ვეტერინარიისა და ფიტო 
სანიტარიის კუთხით.

კომისიის სხდომის დასრუ-
ლების შემდეგ, ხელი მოეწერა 
საქართველო - ჩეხეთის ერთობ-
ლივი ეკონომიკური კომიტეტის 
მე-2 სხდომის ოქმს.

კომისიის სხდომის ფარგ-
ლებში ასევე ხელი მოეწერა ურ-
თიერთგაგებისა და თანამშრომ- 
ლობის მემორანდუმს საქართვე-
ლოს სტანდარტებისა და მეტრო-
ლოგიის სააგენტოსა (GeoSTM) 
და ჩეხეთის სტანდარტების, მეტ-
როლოგიისა და ტესტირების 
სამსახურს (ÚNMZ) შორის.

სხდომის მომდევნო დღეს 
საქართველოს ვიცე - პრემიერმა, 
ეკო-ნომიკისა და მდგრადი გან- 
ვითარების მინისტრმა დიმიტრი 
ქუმსიშვილმა და ჩეხეთის ინ-
დუსტრიისა და ვაჭრობის მინისტ-
რმა იან მლადეკმა საქართველო-
ჩეხეთის ბიზნეს-ფორუმი გახსნეს 
და ორი ქვეყნის საქმიანი წრეე-
ბის წარმომადგენლების წინაშე 
მოხსენებით წარსდგნენ. 

ბიზნეს ფორუმს 31 ჩეხური 
და 85 ქართული კომპანიის წარ-
მომადგენელი დაესწრო. ჩე-
ხური ბიზნესი წარმოადგენდა 
ისეთ სფეროებს, როგორებიცაა 
სარკინიგზო პროდუქცია-დანად-
გარები, საბანკო-საფინანსო სექ-
ტორი, ტრანსპორტი-ლოგისტი- 
კა, საინფორმაციო ტექნოლოგიები, 
სამედიცინო ტურიზმი, ჯანდაცვა, 
ფარმაცევტული საშუალებები, 
მშენებლობა, ელექტრო ლოკო-
მოტივები და სხვა. 

საქართველოს ვიცე-პრემიერის, 
ეკონომიკისა და მდგრადი გან-
ვითარების მინისტრის დიმიტრი 
ქუმსიშვილის განცხადებით, ფო- 
რუმზე საუბარი შეეხო საქარ- 
თველოს ეკონომიკის ყველა 
იმ მიმართულებას, რომელთა 
მიმართაც ჩეხური ბიზნესის 
წარმომადგენლებმა ინვესტიციე-
ბის განხორციელების ინტერესი 
გამოხატეს. მათ შორის, საქარ-
თველოში ლუდსახარშისა და 
ლუდის ჩამოსასხმელი ქარხნის 
მშენებლის საკითხიც დასახელდა. 

,,კერძო სექტორი არის ის, ვინც 
ანვითარებს ეკონომიკას, ვინც 
რეალურად უწყობს ხელს ქვეყნის 
წინსვლას. შესაბამისად, ასეთი 
ღონისძიებები იმის საწინდარია, 
რომ ორი ქვეყნის კერძო სექტორს 

შორის ურთიერთოებები განვი-
თარდეს და გაღრმავდეს. აქ 
არის ჩეხეთის კომპანიის 30–მდე 
წარმომადგენელი. მათ შორის, 
არის ძალიან კონკრეტული წინა-
დადებები, რომ საქართველოში 
ინვესტიციები განხორციელდეს“, - 
განაცხადა ქუმსიშვილმა. 

მინისტრის თქმით ასევე არის 
ინტერესი ქართული მხრიდან 
გარკვეული შეთავაზებების და 
იმედოვნებს, რომ აღნიშნული ფო-
რმუმის შედეგად გამოიკვეთება 
საკმაოდ წარმატებული გარიგე-
ბები უკვე კერძო სექტორის 
მიმართულებით. კონკრეტულად 
- დაინტერესება არსებობს საქარ-
თველოში ლუდის სახარშის 
და ლუდის ქარხნის აშენების, 
ასევე არის კიდევ რამდენიმე 
დაინტერესება. დღეს ხელი 
მოეწერება ხელშეკრულებას სა-
ჰაერო ნავიგაციასა და ჩეხურ 
კომპანიას შორის, რომლითაც 
საჰაერო ნავიგაცია ყიდულობს 
ფრენების საკონტროლო სარე-
ზერვო სისტემას.

ბიზნესფორუმის ფარგლებში 
ხელი მოეწერა მემორანდუმს სა-
ქართველოს სავაჭრო - სამრეწვე-
ლო პალატასა და ჩეხეთის სავაჭრო 
პალატას შორის. 

ბიზნესფორუმზე, ასევე, გაფორ- 
მდა შეთანხმება ქართულ კომ-
პანია „საქაერონავიგაცია“-სა და 
ჩეხურ კომპანია „ICZ“-ს შორის 
შეთანხმების ხელმოწერა საჰაერო 
მოძრაობის მართვის ახალი სა- 
რეზერვო სისტემის შეძენა-მონ-
ტაჟის თაობაზე. შეთანხმების 
თანახმად, ჩეხური წარმოების 
სარეზერვო სისტემა დაყენებული 
იქნება თბილისის საჰაერო მოძ-
რაობის მართვის რაიონულ 
ცენტრში და ჩაანაცვლებს ამჟამად 
არსებულ ამერიკული წარმოების 
სარეზერვო სისტემას, რომლის 
ექსპლუატაციის ვადა 2016 იწუ-
რება. პროექტის ღირებულება 
1.5 მილიონი ლარია, სამონტაჟო 
სამუშაოებს, ხელშეკრულების თა- 
ნახმად, ჩეხური კომპანია ICZ 
თავად ჩაატარებს. საქართვე-
ლო - ჩეხეთის ბიზნესფორუმი 
დასრულდა B2B ფორმატის შეხ-
ვედრებით, რომლის დროსაც 
გაიმართა 178 შეხვედრა ქართულ 
და ჩეხურ კომპანიებს შორის.



10 samarTali

პარლამენტის ადამიანის უფლე-
ბათა დაცვისა და სამოქალაქო ინ- 
ტეგრაციის კომიტეტმა პირველი 
მოსმენით განიხილა და მხარი 
დაუჭირა დეპუტატ სოსო ჯაჭ-
ვლიანის მიერ ინიცირებულ 
კანონპროექტს, რომლის თანახ-
მადაც, “რელიგიური გრძნობების 
შეურაცხყოფა” დასჯადი ხდება. 
კომიტეტზე განხილვისას, კა-
ნონპროექტში შესწორებები შევი-
და და შემდეგი ფორმულირება 
მიიღო - “პირის რელიგიური 
გრძნობების შეურაცხყოფა გამო-
იწვევს დაჯარიმებას 300 ლარის 
ოდენობით, ხოლო განმეორების 
შემთხვევაში ჯარიმა 600 ლარია. 
რელიგიური სიწმინდეებისა და 
საკულტო ნაგებობების წაბილწვა 
500 ლარით დაჯარიმებას გამო- 
იწვევს”. აღნიშნულმა კანონპრო-
ექტმა სამოქალაქო სექტორში დი- 
დი რეზონანსი გამოიწვია. კანონ- 
პროექტის ინიცირებას კრიტიკუ-
ლად შეხვდა საქართველოს სა- 
ხალხო დამცველი უჩა ნანუაშ-
ვილიც. მისი თქმით, ეს კანონ-
პროექტი ეწინააღმდეგება გამო- 
ხატვის თავისუფლებასა და სა-
მართლებრივი სახელმწიფოს პრინ-
ციპს, ამასთან, განსაკუთრებულ 
საფრთხეს უქმნის დემოკრატიულ 
განვითარებას. 

კანონპროექტის შესახებ ეჭ-
ვებს ბადებს და მას, როგორც 
სიძულვილის ენის წინააღმდეგ 
მიმართული სამართლებრივი რე- 
გულაციის სტატუსს, კითხვის 
ნიშნის ქვეშ აყენებს ის ფაქტი, 
რომ მისი ინიციატორი სოსო 
ჯაჭვლიანია. დეპუტატი, რომელიც 
თავისი ოდიოზური, მათ შორის 
ქსენეფობიურ - ჰომოფობიური, გან- 
ცხადებებით გამოირჩევა. გარდა 
ამისა, კანონპროექტის ავტორია 
საქართველოს დემოგრაფიული 
განვითარების ფონდის დირექ- 
ტორი, ლევან ვასაძის თანამებრ-
ძოლი, ზვიად ტომარაძე, რომე- 

ლიც ასევე მკაცრად კონსერვა-
ტიული და „შავრაზმული“ შე-
ხედულებებით არის ცნობილი. 
ეს ყოველივე  იმ მოსაზრებას აძ-
ლიერებს, რომ კანონპროექტის 
მიღებით საფრთხე შეექმნება სე-
კულარულ და დემოკრატიულ 
საზოგადოებას და რეალურად 
პირები, რომელთა რელიგიური 
გრძნობების შეურაცხყოფაც და- 
ისჯება, იქნებიან მართმადიდე-
ბელი ავტოკეფალური ეკლესიის 
წევრები. მსგავსი კანონის მი- 
ღება საზოგადოებაში,  სადაც ობს-
კურანტული  და რადიკალური 
განწყობილებები მაღალია (თუნ- 
დაც 2013 წლის 17 მაისის 
მოვლენები გავიხსენოთ) არის 
უაღრესად სახიფათო, რამდენა-
დაც გამოხატვის თავისუფლება 
საფრთხის ქვეშ დგება. სამარ-
თალი ვერ მოაწესრიგებს კავ-
შირს ადამიანსა და ღმერთს შო- 
რის. ის ვერ მოითხოვს, რომ 
ღვთის რწმენა ყველასათვის სა-
ვალდებულო იყოს. სამართალი 
ადგენს მხოლოდ იმას, რაც სა-
ზოგადოების ყველა წევრისათვის 
სავალდებულოა. რწმენა მოქა-
ლაქის ინდივიდუალური უფლე-
ბაა და არა სახელმწიფოს ან 
კანონის საქმე. ეს კანონი ნოყიერ 
ნიადაგს ქმნის საზოგადოებაში 
ფუნდამენტალიზმის გაძლიერე-
ბისთვის. ფუნდამენტალიზმი კი 
არ ტოვებს თავისუფალ ადგილს 
დისკურსის, კრიტიკისა და გან-
სხვავებული შეხედულებისათ-
ვის. კონსტიტუციით დადგენილ 
წესრიგში ანუ საქართველოს 
სამართლებრივ სივრცეში, ყველამ: 
მორწმუნემ და არამორწმუნემაც, 
თავი უნდა იგრძნოს როგორც 
საკუთარ სამშობლოში. კონს-
ტიტუციაში მოხსენიებული ღვთის 
იდეა აბსტრაქტულია. ხოლო 
კონსტიტუციის ლეგიტიმაციის  
წყარო არის არა რელიგია, არა-
მედ ქართველი ერი, რომელიც 

შედგება სრულიად განსხვავებუ-
ლი რელიგიური აღმსარებლობისა 
და მსოფლმხედველობის მქონე 
ადამიანებისგან. 

სიტყვის თავისუფლება არის 
კონსტიტუციური პრინციპი, რომ-
ლის შეზღუდვა შეიძლება მხოლოდ 
ორი ერთდროულად არსებული 
მიზეზით: პირველი, როცა ის 
საფრთხეს უქმნის საზოგადოებ-
რივ წესრიგს და მეორე, მას არ 
უნდა გააჩნდეს ღირებულება პო- 
ლიტიკურ - სოციალური თვალ- 
საზრისით. ამ ეტაპზე საქართვე-
ლოში საზოგადოებრივ წესრიგს 
საფრთხე არ ექმნება, ხოლო აღ- 
ნიშნულ კანონს გააჩნია პოლი- 
ტიკური ღირებულება, რადგან 
ის თავისუფლად შეიძლება ზღუ- 
დავდეს პოლიტიკურ მოსაზ-
რებასაც. შესაბამისად, შეიძლება 
ითქვას, რომ ეს კანონპროექტი 
ანტიკონსტიტუციური ხასიათის 
მატარებელია. მითუმეტეს თუ 
გავითვალისწინებთ საკონსტი-
ტუციო სასამართლოს მიერ გან-
საზღვრულ თეზისს, რომ პოზი-
ციის, ფასეულობების, იდეების 
მიუღებლობა არ შეიძლება გახ-
დეს გამოხატვის თავისუფლების 
შეზღუდვის საფუძველი. სახელ- 
მწიფო ვალდებულია დაიცვას 
ობიექტურად იდენტიფიცირებადი 
ინტერესები, მაგრამ არა სუ-
ბიექტური გრძნობები. რელიგი-
ური გრძნობა კი, თავისთავად 
მოქალაქის სუბიექტურ გრძნობას 
წარმოადგენს მისი შინაარსი-
დან გამომდინარე. ახალი კანო- 
ნით მორწმუნე ადამიანები პრი-
ვილეგირებულ მდგომარეობაში 
დგებიან სხვა რწმენის მო-
ქალაქეებთან შედარებით. ეს მიდ-
გომა კი, არღვევს სამართლიანი 
სახელმწიფოს პრინციპს. 

კანონის განმარტებით ბარათ- 
ში ხაზგასმულია, რომ ძირითა-
დად რელიგიური გრძნობების 
შეტევის ობიექტი არის მართლ-

მადიდებლური ეკლესია. ქვე-
ყანაში სადაც, სხვა დანარჩენ 
ინსტიტუციებს შორის ყველაზე 
დიდი ნდობით საზოგადოებაში 
მართლმადიდებლური ავტოკეფა- 
ლური ეკლესია სარგებლობს, 
რომლსაც სახელმწიფო ყოველ- 
წლიურად გადასცემს სასოფლო 
-სამეურნეო მიწებს და მილი-

ონობით დოლარს და სადაც რე- 
ლიგიური ფანატიზმის შემთხვე-
ვები ბევრია, აქცენტი უნდა გა-
კეთდეს არა ფუნდამენტალიზმის 
და განსხვავებული აზრის მიუ-
ღებლობის სამართლებრივ წახა-
ლისებაზე, არამედ სიტყვისა და 
გამოხატვის თავისუფლების და  
პლურალიზმის მხარდაჭერაზე.

საქართველოში ე.წ. ღორის გრი- 
პით უკვე 13 ადამიანი გარ-
დაიცვალა. თუ ამ ვირუსის შესა-
ხებ ადრე მხოლოდ ყურმოკვრით 
გვესმოდა, ახლა მის შესახებ 
თითქმის ყველა ოჯახში საუბ-
რობენ. ინფიცირებულთა შორის 
არიან ჩვენი ახლობლები, ნათე- 
სავები, მეგობრები და ზოგიერთ 
შემთხვევაში ოჯახის წევრებიც. 
რამდენიმე დღის წინ მსგავსი 
პრობლების წინაშე თავადაც  აღ- 
მოვჩნდი. მაღალმა სიცხემ, სუნ- 
თქვის უკმარისობამ და ხშირ- 
მა ხველამ თბილისის ერთ-
ერთ საავადმყოფომდე მიმიყვა-
ნა. პალატები სავსე იყო ინფი- 
ცირებული ადამიანებით. ადგი- 
ლები კი თითქმის ყველა სა-
ავადმყოფოში შეზღუდული იყო. 
ჩნდება კითხვა რამდენი ინფი-
ცირებული ადამიანია დღეს სა-
ქართველოში? რატომ არ არის გა-
მოცხადებული ეპიდემია და ხომ 
არ მალავს დაავადებათა კონ-
ტროლის ეროვნული ცენტრი 
ინფიცირებულთა რეალურ რიცხ- 
ებს? ეჭვებს გასულ კვირას “ობ- 
ზერვერში” დაბეჭდილი ინტერ-
ვიუც აძლიერებს, სადაც ამერიკე-
ლი ჟურნალისტი ჯეფრი სილვერ-
მანი ვარაუდობდა, რომ “ღორის 
გრიპი” შესაძლოა ხელოვნურად 
ყოფილიყო შექმნილი და გავრცე- 
ლებული. ამ და სხვა შეკით- 
ხვებით  ჩვენ დაავადებათა კონ- 
ტროლის ეროვნული ცენტრის 
ხელმძღვანელს ამირან გამყრე-
ლიძეს დავუკავშირდით.

ბატონო ამირან,  გასულ კვირას 
“ობზერვერთან” ინტერვიუში ამე- 
რიკელმა ჟურნალისტმა ჯეფრი 
სილვერმანმა განაცხადა, რომ 
H1N1 ე.წ. ღორის ვირუსი შესაძ- 
ლოა სწორედ ლუგარის ლაბორა-
ტორიაში მუშვდებოდეს. თქვენ 
რა კომენტარს გააკეთებდით ამის 
შესახებ?

ინფორმაცია, რომელსაც ეს ადა-
მიანი ავრცელებს სიმართლეს 
არ შეესაბამება. მე რამდენჯერმე 
გავაკეთე განმარტება როგორც 
ქართული, ასევე უცხოური ტე-
ლევიზიებისთვის. ვიმეორებ, რომ 
ლუგარის ლაბორატორია არის 
მაღალი დონის ბიო - სამედიცინო 
კვლევითი ცენტრი, ხოლო ის, 
რასაც სილვერმანი წერს, ტყუილია.

მაღალი დონის ბიო - სამედიცინო 
ლაბორატორიაშიც რომ საიდუმ-
ლო კვლევებს ატარებდნენ არ 
შეიძლება? სილვერმანის განმარ-
ტებით, „ღორის გრიპი“ შესაძ- 
ლოა მოსახლეობაში ხელოვნუ- 
რად ვრცელდებოდეს.

არა, ეს გამორიცხულია.
სხვათაშორის, ამ ადამიანს აქვს 

ცენტრის რუკა და ამბობს, რომ 
ყველაფრის დამტკიცება შეუძლია.

როგორც გითხარით, ამაზე 
მეტ კომენტარს არ გავაკეთებ. ეს 
ინფორმაცია არ შეესაბამება სი-
მართლეს.

თებერვალში ინფიცირებულთა 
რაოდენობამ იმატა და 250-დან 
357-მდე ავიდა. რატომ გაიზარდა 
ეს რიცხვები და ხომ არ უნდა ვე-
ლოდოთ ვირუსის კიდევ უფრო 
გამწვავებას?

ეს მონაცემები კვირების მიხედ- 
ვით არის გამოყვანილი. აი, მა- 
გალითად, მე-4 კვირაში ინფი-
ცირებულთა ყველაზე დიდი რა- 

ოდენობა დაფიქსირდა - 357 ავად- 
მყოფი. მე-5 კვირაში ეს რაოდენო-
ბა 310-მდე შემცირდა. ეხლა მე- 
ექვსე კვირაა. ინფორმაცია ორშა-
ბათობით ჯამდება, თუმცა მგო-
ნია, რომ დინამიკა ნელ-ნელა გა- 
უმჯობესდება. სამწუხაროდ, არი- 
ან მძიმე ავადმყოფებიც. ზოგს 
გვიანი მომართვიანობაც აქვს, რის 
გამოც გვაქვს გარდაცვალების 
შემთხვევები. თუმცა პიკი გა-
დავლილია და ეპიდემიის ზღვარ-
ზე არ ავსულვართ.

რა კრიტერიუმებით დგინდება 
ეპიდემია და რატომ ითვლება 100 
ათას ადამიანზე 500 ინფიცირე-
ბული კრიტიკულ მდგომარეობად 
და 357 ინფიცირებული ჩვეულებ-
რივ მოვლენად?

ეპიდემიური ზღვარი ქვეყნების 
მიხედვით მერყეობს. ყველა ქვე-
ყანას და ყველა დაავადებას, მათ 
შორის დიფტერიასაც  და შავ ჭირ-
საც, თავისი კრიტერიუმი აქვს. 
საქართველოსთვის, კვლევების მი- 
ხედვით, ეს კრიტიკული რაო-
დენობა არის 500. რუსეთს აქვს 
-1000. უკრიანას, თუ არ ვცდები 
-700. ყველა ქვეყანას თავისი 
ზღურბლი აქვს.

ჯანდაცვის მსოფლიო ორგა-
ნიზაცია ახსენეთ, გავეცანი მათ 
კვლევებს. 2009 წელს, მაშინ, რო- 
დესაც ვირუსი პირველად და- 
ფიქსირდა, მექსიკაში ინფიცი-
რებულთა რაოდენობამ 4000 მი- 
აღწია. ჯანდაცვის მსოფლიო ორ-
განიზაციამ კი ეს მდგომარეობა 
პანდემიის მე-5 ფაზად შეაფასა. 
საქართველოში ინფიცირებულთა 
ციფრი გაცილებით მაღალია, 
რატომ არ არის გამოცხადებული 
ეპიდემია?

კარგი შეკითხვაა, მაგრამ ახლავე 
აგიხსნით. ეს ციფრი იქიდან გა-
მომდინარეობს, რომ მაშინ სხვა 
სიტუაცია იყო. ვირუსმა მოიცვა 
ბევრი ქვეყანა და ვრცელდებოდა 
ძალიან აგრესიულად. 2009 წლის 
შემდეგ კი, მოსახლეობაში გარ-
კვეული იმუნიტეტი ჩამოყალიბ-
და. არსებობს ვაქცინა და ადა-
მიანები იცრებიან კიდეც. დიდი 
განსხვავებაა 2009 წელსა და 2016 
წელს შორის.

მოსახლეობის რომელ ჯგუფს 
აქვს ყველაზე ძლიერი იმუნიტეტი 
ვირუსის წინააღმდეგ?

აცრილ ადამიანს  იმუნიტეტი 
უყალიბდება, მაგრამ გრიპის სა- 

წინააღმდეგო აცრა 100%-იან გა- 
რანტიას მაინც არ იძლევა. დაც-
ვის კოეფიციენტი 80-85%-ის 
ფარგლებში მერყეობს. ზოგიერთი 
ჯგუფებისთვის  აცრის გაკეთება 
რეკომენდირებულიც არის.

თუ რეკომენდირებულია ალბათ 
უფასოც არის, არა?

გრიპის საწინააღმდეგო აცრა 
არ ირიცხება აუცილებელ აცრებს 
შორის, თუმცა ზოგიერთი კონ-
ტიგენტისთვის ის მკაცრად არის 
რეკომენდირებული. ბოლო სამი 
წელიწადია რისკ ჯგუფებს უფა-
სოდ  ვცრით, ესენი არიან: ბავშვთა 
და მოხუცთა სახლებში მყოფი 
ადამიანები. დიალიზზე მყოფი 
ადამიანებიც. საერთო ჯამში 12 
ათასი აცრა გვაქვს გაკეთებული.

ისევ ინფიცირებულთა რაოდე-
ნობას მინდა დავუბრუნდე. ისიც 
ხომ გასათვალისწინებელია, რომ 
რაიონებსა და სოფლებში მცხოვ- 
რები ადამიანები არც თუ ისე 
ხშირად სარგებლობენ სამედი- 
ცინო დახმარებით. ამასთან ზამ-
თარია, არსებობს ტრანსპორტი-
რების პრობლემაც. იქნებ ინფიცი-
რებულთა რიცხვი იმაზე მეტია, 
ვიდრე ვარაუდობთ?

ეს ასე არ არის და ახლავე 
მოგახსენებთ. ინფიცირებულთა რა- 
ოდენობას  ჩვენ სპეციალური ინ-
სტრუმენტით ე.წ. სენტიმელუ- 
რი კვლევით ვადგენთ. ამის 
მიხედვით ხდება ქვეყანაში და- 
ავადების გავრცელების მიახლო-
ებული მაჩვენებლის გამოთვლა. 
ამ შემთხვევაში კი, გრიპის. ეს 
სპეციალური ინსტრუმენტი და- 
მუშავებულია ამერიკის დაავა-
დებათა კონტროლის ცენტრის 
და მსოფლიო ჯანდაცვის ორ-
განიზაციების მიერ. საკმაოდ ზუსტ 
ინფორმაციას გვაძლევს. გეუბნე-
ბა თუ როგორი გავრცელების 
მაჩვენებელია 100 ათას მოსახლეზე 
და როგორია ჰოსპიტალიზაციის 
მაჩვენებელი. ჩვენ ვუყურებთ ამ 
ორ მაჩვენებელს  და ასე ვაფასებთ 
სიტუაციას.

ბატონო ამირან ცენტრის  ვებ- 
გვერდსაც გავეცანი, იქ ნათქვა- 
მია, რომ საქართველოში ჩვენს 
მეზობელ ქვეყნებთან შედარებით, 
ყველაზე სტაბილური მდგო-
მარეობაა, ეს მართალია?

ეს ინფორმაცია ყოველდღიურად 
იცვლება, წელს საშუალო და-
ზიანების მაჩვენებელი გქვონდა.

12 თებერვალს, თბილისის ზა-
ქარია ფალიაშვილის სახელობის 
ოპერისა და ბალეტის თეატრში, 
საბალეტო დასმა  დავით თორაძის 
„გორდა“ წარმოადგინა.

საბალეტო წარმოდგენის დაწ-
ყებამდე, თეატრის ცისფერ დარ- 
ბაზში გამოფენა გაიმართა, რო-
მელიც ბალეტ „გორდას“ ისტორი-
ას ასახავდა. 

„გორდა“ საბალეტო დასის ხელ- 
მძღვანელის, ნინო ანანიაშვილის 
ინიციატივითა და ხელმძღვანე-
ლობით აღდგა. ბალეტის ახალ 
რედაქციაზე საბალეტო დასის 
პედაგოგ-რეპეტიტორები მუშაობ-
დნენ; დეკორაციები დავით მო- 
ნავარდისაშვილს, ხოლო კოსტი-
უმები ანა კალატოზიშვილს ეკუთ-
ვნის. „გორდას“ რევაზ ტაკიძემ 
უდირიჟორა.

„გორდა“, რომლის საპრემიერო 
ჩვენება ნახევარი საუკუნის წინ 
იყო დღეს ნამდვილად მეორე 
სიცოცხლეს იძენს. მე ძალიან 
მიხარია, რომ ჯერ კიდევ შარშან 
დაიწყო ამ სპექტაკლის აღ-
დგენაზე მუშაობა. ვისურვებდი, 
რომ არა მარტო საპრემიერო 
ჩვენებებზე, არამედ ყოველთვის 
ხალხმრავლობა იყოს ოპერისა 
და ბალეტის თეატრში. ჩვენს 
საბალეტო დასს კი წარმატებები 
მინდა ვუსურვო“, - განაცხადა 
კულტურისა და ძეგლთა დაცვის 
მინისტრმა მიხეილ გიორგაძემ.

ცნობილი ქართველი კომპოზი-
ტორის დავით თორაძის ბალეტი 
ვახტანგ ჭაბუკიანმა თბილისის 
ოპერისა და ბალეტის თეატრში 
1949 წელს დადგა. მთავარ როლს 
ამ ბალეტში ლეგენდარული 
მოცეკვავე და ქორეოგრაფი თა- 
ვად ასრულებდა. „გორდა“ ათე-
ული წლების განმავლობაში იყო 
წარმოდგენილი თეატრის რეპერ-
ტუარში. 

1973 წელს თბილისის ოპერისა 
და ბალეტის თეატრში გაჩენილმა 
ხანძარმა მთლიანად გაანადგურა 
თეატრის რეპერტუარის ყველა 
სპექტაკლის მხატვრობა და 
კოსტიუმები. ხელმძღვანელებს 
თავიდან მოუხდათ რამდენიმე 
სპექტაკლის აღდგენა. მათ შორის 

იყო ბალეტი „გორდა“, რომლის 
მორიგი პრემიერა 1974 წელს შედ-
გა. „გორდა“ ბოლოს 1996 წელს ზუ-
რაბ კიკალეიშვილის მიერ აღდგა. 

განახლებული ოპერისა და ბა-
ლეტის თეატრი 30 იანვარს, სა-
ზეიმოდ გაიხსნა.

თეატრის შენობის რემონტი 2010 
წელს ფონდ „ქართუს“ ფინანსური 
უზრუნველყოფით დაიწყო. პრო-
ექტის მთავარი არქიტექტორი კი, 
ლერი მეძმარიაშვილია. 

 შენობას ჩაუტარდა შიდა და გარე 
სარესტავრაციო სამუშაოები, მათ 
შორის: გამაგრდა ფუნდამენტი, 
სახურავი ფურცლოვანი სპილენ-
ძით გადაიხურა, განახლდა და 
ამავდროულად პირვანდელი სა- 
ხე შეუნარჩუნდა ოპერის თეატ-
რის ფასადსა და ინტერიერს; 
სრულიად შეიცვალა სცენის ზე-
და და ქვედა მექანიზაცია; გა-
ფართოვდა საორკესტრო ორმო; 
დამონტაჟდა ულტრათანამედროვე 
ვიდეო, აუდიო, ინტერკომი და 
განათების სისტემები; სრულიად 
შეიცვალა შიდა და გარე ქსელები; 
რესტავრირება გაუკეთდა და  
ხელახლა მოოქროვდა დარბა- 
ზი; თეატრი სრულად აღიჭურ- 
ვა უმაღლესი კლასის ინსტრუ-
მენტებით (მათ შორისაა ორი დი- 
დი საკონცერტო სტეინვეის რო-
იალი); სრული რესტავრაცია ჩა-
უტარდა დარბაზში მაყურებელ- 
თა სკამებს.

ყველაზე მნიშვნელოვანი კი 
ისაა, რომ რესტავრაცია ჩაუტარდა 
ნოდარ ერგემლიძის დიზაინით 
შექმნილ, ავსტრიული ბროლით 
დამზადებულ 600 ნათურიან 
ჭაღს. საერთო ჯამში, ჭაღის და 
მთლიანად თეატრის განათების 
სისტემას დაახლოებით 12 000 
ერთეული ბროლის დეტალი 
აკლდა. იგივე მონაცემების ბრო- 
ლი ფონდმა ,,ქართუმ” კომპანია 
,,სვაროვსკისაგან” შეიძინა. აღსა-
ნიშნავია, რომ ოპერის თეატრის 
განათების სისტემაში გამოყენე-
ბულ ბროლის ზოგიერთ დეტალს 
კომპანია აღარ აწარმოებდა, ფონდი 
„ქართუს“ ძალისხმევით კი მოხდა 
ამ დეტალების სპეციალური შეკ-
ვეთა და დამზადება.

თეატრი სრულად აღიჭურვა ახა-
ლი ავეჯითა და კომპიუტერული 
ტექნიკით; გადაკეთდა ჯანსუღ 
კახიძის სახელობის სარეპეტიციო 
დარბაზი (მოეწყო მცირე სცენა 
და საორკესტრო ადგილი); თე-
ატრს დაემატა ღია ვერანდები 
და საგამოფენო სივრცე. მსახიო-
ბებისთვის გაკეთდა ახალი საგ-
რიმიოროები, ანტრაქტების დროს 
დასასვენებელი დარბაზი, თანამ- 
შრომლებისათვის აშენდა სასა- 
დილო; გაფართოვდა და რეაბი-
ლიტაცია ჩაუტარდა თეატრის 
მიმდებარე სკვერს.

ოპერისთვის შეძენილია „პანა-
სონიკის“ ფირმის 2 მძლავრი პრო-
ექტორი, რომელიც შეამცირებს 
სპექტაკლების სადადგმო ღირე-
ბულებას. ავსტრიულმა ფირმა 
„ვაგნერმა“ და სერბეთის ფირმამ 
„სვეტლიოსტმა“ განათებისათვის 
თანამედროვე პროჟექტორები და- 
ამონტაჟა, გერმანულმა ფირმა 
„ზალცბრენერმა“ თეატრი გახმო-
ვანების უახლესი აპარატურით 
აღჭურვა. დღეისათვის თბილისის 
ზაქარია ფალიაშვილის სახელობის 
ოპერისა და ბალეტის თეატრის 
სცენას აქვს ისეთი ტექნიკური 
შესაძლებლობები, რომლითაც არა-
ფრით ჩამოუვარდება მსოფლიო 
დონის საუკეთესო ოპერებს.

სარემონტო სამუშაოები 6 წლის 
განმავლობაში მიმდინარეობდა -  
ამ პროცესში ჩართული იყო „ქარ- 
თუ ჯგუფის“ ასეულობით თა-
ნამშრომელი. სულ ოპერისა და 
ბალეტის თეატრის აღდგენა და 
რესტავრაცია 40 მილიონ დოლა-
რამდე დაჯდა.

საქართველოს კულტურისა და 
ძეგლთა დაცვის სამინისტროს 
ინიციატივითა და მხარდაჭერით, 
გერმანულ კომპანიაში „გერიეცი“ 
სერგო ქობულაძის ესკიზის მი- 
ხედვით, თეატრის ფარდა და-
იბეჭდა. 

ბალეტ „გორდას“  პრემიერები, 13 
და 14 თებერვალსაც გაგრძელდა.

განახლებული ოპერისა და ბა-
ლეტის თეატრი კი მოყვარულებს 
მომავალშიც არაერთ საინტერესო 
და სასიამოვნო წარმოდგენას შეს-
თავაზებს.

საქართველოს ეროვნულ მუზე-
უმში უკრაინელი მხატვრის მატ- 
ვეი ვაისბერგის გამოფენა ,,კე-
დელი, კედელი და სხვა” 12 
თებერვალს გაიხსნა და 6 მარტამ-
დე გაგრძელდება.

აღნიშნული გამოფენა ორ ქვე- 
ყანას შორის კულტურული ურთი-
ერთობების გაღრმავების კიდევ 
ერთ მცდელობაა. 

ექსპოზიციაზე, რომლის ორგა-
ნიზატორები საქართველოს ეროვ-
ნული მუზეუმი, გალერეა „ვანდა“ 
და კიევის არტ გაერთიანება 
„დუკატი“ არიან, წარმოდგენილია 
ავტორის მიერ ბოლო 15 წლის 
მანძილზე შექმნილი 100-მდე 
ნამუშევარი. ერთ–ერთი გამორ-
ჩეული სერიაა ,,კედელი 28.01.–
08.03.2014“, რომელიც ავტორმა 
2014 წელს, კიევში მაიდანზე 
მომხდარ მოვლენებში უშუალო 
მონაწილეობის შემდეგ შექმნა. 
აღნიშნული ნამუშევრები სხვა-
დასხვა დროს  გამოფენილი იყო 
უკრაინაში, პოლონეთში, დიდ 
ბრიტანეთსა და აშშ-ში. გარდა 
ამისა, გამოფენაზე წარმოდგენილი 
სერიებია: ,,იუდეას უდაბნო” 
(2001), ,,კედელი”(2011) და ჯოტოს 
„ალეგორიები“. ამ სერიებში გა-
ერთიანებული ნამუშევრები შთა-
გონებულია იერუსალიმით, ჰალს 
ჰოლბეინის გრავიურებითა და 
სცენებით თანახიდან, რომლებიც 
ძველი აღთქმის ქრისტიანული 
ინტერპრეტაციით არის შექმნილი. 

მხატვარი აღნიშნავს, რომ ჯოტოს 
„ალეგორიები“ მართლაც არსებობს, 
მან ეს სათაური გამოიყენა და ამ 
ჟანრს „შტუდი“ დაარქვა. „სიტყვა 
ნერთ-ერთი ცნობილი ინგლისელ 
მხატვარ ბეკონს ვესესხე, რომელიც 
ასევე ასეთ „შტუდიებს“ აკეთებდა 
სხვა მხატვრების მიერ შემქნი-
ლი ნამუშევრებზე დაყრდნობით 
თავად ქმნიდა ახალ შედევრებს. 
ამიტომ მეც არ ვმალავ, რომ 
„შტუდიები“ შევქმენი „ჯოტოს“ 
მიხედვით.  

იდეა, რომ გამოფენისთვის „კე-
დელი“ დაერქმია თავად მხატვრის 
სახელოსნოდან წამოვიდა, სადაც 
არსებობს უზარმაზარი სივრ-
ცე ნახატების შესავსებად. შესა- 
ბამისად, ნახატების სერია, რო- 
მელიც რამდენიმე ნამუშევრისა-
გან შედგება კედლის შთაბეჭდი-

ლებას ტოვებს. “სიტყვა კედელს 
მხატვარობაში რამდენიმე გან- 
მარტება აქვს: გლოვის კედე-
ლი, ტირილის კედელი და ა.შ. 
სახელწოდება ზოგჯერ ლიტე-
რატურული შემოქმედებიდან ან 
ცხოვრებისეული მოვლენებიდან 
გამომდინარე ჩნდება“, - აღნიშ-
ნავს მხატვარი „ოზერვერთან“ სა-
უბრისას.

უკრაინელი მხატვარი და 
ილუსტრატორი მატვეი ვაისბერ-
გი ცნობილია, როგორც თავისი 
ფერწერული ტილოებით, ისე 
გრაფიკული ნამუშევრებითა და 
წიგნის ილუსტრაციებით. 1990 
წელს ავტორის პირველი პერ-
სონალური გამოფენა მოეწყო 
პოდოლის ხელოვნების მუზეუმში 
(კიევი). ამ დროისათვის 50-
ზე მეტ როგორც პერსონალურ, 
ასევე ჯგუფურ გამოფენაში აქვს 
მონაწილეობა მიღებული, მათ 
შორის: ხელოვნების ეროვნული 
მუზეუმში (კიევი), ბერლინის 
კედლის მუზეუმში (ბერლინი), 
უკრაინის ინსტიტუტში (ნიუ ორკი), 
ევროპის სახლში (ლონდონი) და 
პოლონეთის სეიმში (ვარშავა) 
და სხვა. ავტორის ნამუშევრები 
დაცულია კიევის, ვილნიუსის, 
ბერლინის, ჩიკაგოსა და ბერკლის 
სხვადასხვა მუზეუმებში.

ბავშვობაში ომობანას თამაშის 
გარდა ძალიან უყვარდა ხატვა, 
როცა წამოიზარდა დედამ 
სამხატვრო სტუდიაში შეიყვანა, 
სადაც უკვე მალევე ფერწერის 
საფუძვლები აითვისა.  სახლის 
ყველა კედელზე მისი ნახატები იყო 
გაკრული. პირველი სერიოზული 
ნახატი 10 წლის ასაკში შექმნა.  
„ძალიან კარგად მახსოვს ჩემი 
პირველი ბავშვობისდროინდელი 
ნახატები. სახლში ყველაფერი 
მოხატული მქონდა ჭერის გარდა, 
იქამდე ვერ ვწვდებოდი, თორემ 
აუცილებლად მოვხატავდი. ძა-
ლიან მიყვარდა მამის ხატვა, 
იქიდან გამომდინარე, რომ მელო-
ტი იყო, პირველ რიგში, ვხატავ- 
დი რგოლს, სადაც ვახატავდი 
თმებს და მერე ვხატავდი სახეს. 
ჩემი უსაყვარლესი ნატურა მამა 
იყო“, - იხსენებს მატვეი. 

საქართველოს პირველად 2012 
წელს ეწვია და დიდი სიყვარუ-
ლით საუბრობს მასზე. ელოდება, 

რომ გამოფენაზე ბევრი დამ-
თვალიერებელი მივა, თუმცა გა-
მოფენის გახნის დღეს თამამად 
განახცადა, რომ მისი მოლოდინი 
უკვე გამართლებულია, რადგან 
პატივი აქვს ღონისძიება შალვა 
ამირანაშვილის სახელობის ხე-
ლოვნების მუზეუმში მოაწყოს. 
ამაყობს, რომ თბილისში უკრაინის 
სახეს წარმოაჩენს და ხალხისგან 
დაფასებასაც გრძნობს. 

 „როგორც წესი, მიღებულია 
საქართველოზე სიყვარულით სა- 
უბარი, თუმცა ეს მართლაც 
ასეა. ძალიან მიყვარს ნიკო ფი-
როსმანი და დიდი ხანია მის 
შემოქმედებას ვიცნობ, მის პირ-
ველ გამოფენასაც დავესწარი, რო-
მელიც ლენინგრადში ჩატარდა. 
ძალიან მომწონს ეს ქვეყანა და 
ქართველი ხალხი. ნაწილობრივ 
კონკრეტულად თბილისი იერუ- 
სალიმს მაგონებს თავისი სიძ-
ველით, სულისკვეთებით და 
ტაძრებით. თბილისი უფრო ჰგავს 
იერუსალიმს ვთქვათ, ვიდრე რო-
მი.  ძალიან ბევრი მეგობარი მ 
ყავს საქართველოში და ყოველ-
თვის განსაკუთრებულია მათთან 
შეხვედრა და ურთიერთობა“, - 
აღნიშნა მხატვარმა.

მატვეი ვაისბერგის სახელოსნო 
კიევის კონსერვატორიის ძველ 
საერთო საცხოვრებელში მდებარე-
ობს, სადაც წლების წინ დროებით 
შევიდა სამუშაოდ, თუმცა დღემდე 
სტუდიას ადგილმდებარეობა არ 
შეუცვლია. შემოქმედს  მუშაობა 
დილაობით უყვარს,  სანამ მის 
სახელოსნოში მზე აღწევს. ყოველ 
დღე 4-5 საათს ხატავს,  ნახატების 
დეტალებზე მანამ მუშაობს, სანამ 
არ დაიღლება. 

„ყოველთვის ინტენსიურად 
ვმუშაობ, რაც მეხმარება, რომ 
ყველაფერს კარგად გავართვა 
თავი. ზოგს მიაჩნია, რომ ბევრი 
უნდა იმუშაოს. მე სწრაფად 
ვმუშაობ, თუმცა ნელა ვფიქრობ. 
დიდი ბედნიერებაა, როდესაც ყო-
ველდღიურად გაქვს საშუალება 
მიხვიდე და შენი საქმე გააკეთო, 
თუმცა დროდადრო მეც მაქვს 
რთული სიტუაციები, რის გა-
მოც ვერ ვმუშაობ. ცხოვრებაში 
არსებობს პერიოდი, როდესაც 
დიდხანს და ხანგრძლივად უნდა 
იმუშაოს ადამიანმა, ძირითადად 

ეს საწყისს ეტაპზეა აუცილებელი“, 
- ამბობს მხატვარი. 

უკრაინელ ხელოვანს თავის 
სტუდიაში, რომელიც მე-7 სარ-
თულზე მდებარეობს, ყველაზე 
მეტად უყვარს ყოფნა. იქ უკვე 16 
წელია თავისი სამუშაო გარემო 
აქვს მოწყობილი, საიდანაც   კიევის 
ძველი უბნის ხედი იშლება და მის 
მიხედვით პეიზაჟებსაც ქმნის. 

მატვეი ფიქრობს, რომ მხატვარმა 
ისე უნდა იცხოვროს არ გაიყიდოს 

სხავდასხვა რიგ ცდუნებებზე, რომ 
მერე არ შერცხვეს: „იყო მხატვარი 
- ეს უბრალო რამე არ არის, ეს 
ბედისწერაა, რომელიც უნდა გან-
ვლო და ამით იცხოვრო. ჩვენს 
დროში ძალიან ბევრი ფონდი 
არსებობს, რომელში მოხვედრითაც 
არ უნდა ეგონოს ადამიანს, რომ უკვე 
შედგა და ხელში პრიზი უჭირავს. 
კარიერის დასაწყისში საჭიროა 
ძალიან ბევრი იმუშაო, იმისთვის, 
რომ დაიხვეწო, და განვითარდე“. 

15 Tebervali, 2016

2016 წლის ერთიანი ეროვნული 
გამოცდებისათვის რეგისტრაციის 
ძირითადი ეტაპი 9 თებერვალს 
დაიწყო  და  15 მარტს დასრულდება. 
მიმდინარე წელს, რეგისტრაციის 
პროცესში რამდენიმე მნიშვნელო-
ვანი სიახლეა. პირველ რიგში სა- 
ყურადღებოა ის, რომ წელს პირ-
ველად აბიტურიენტებს გამოც- 
დების ნაწილობრივ ელექტრონუ-
ლი ფორმით ჩაბარება მოუწევთ. 
ფორმატის ცვლილება ითვალისწი- 
ნებს ტესტის ელექტრონულად მი- 
წოდებას - აბიტურიენტი დავალე-
ბას მისთვის განკუთვნილი კომ-
პიუტერის ეკრანზე წაიკითხავს.  
რაც შეეხება პასუხების მონიშვნის 
წესს, ამ მხრივ ყველაფერი უც- 
ვლელია - თითოეულ აბიტური-
ენტს, ძველებურად, საშუალება ექ- 
ნება პასუხები მონიშნოს ან და-
წეროს მისთვის განკუთვნილ პა-
სუხების ფურცელზე. 

ასევე მნიშვნელოვანი ცვლილებაა 
ის, რომ წელს აბიტურიენტებს გა-
მოცდის დამატებისა და საგნის 
შეცვლის საშუალება 15 მარტიდან 
1 ივნისამდე აქვთ. საყურადღებოა, 
რომ აბიტურიენტი ვეღარ შეც-
ვლის საგამოცდო ქალაქს, თუმცა, 
მითითებულ პერიოდში, ზემოთ- 
ჩამოთვლილთან ერთად შესაძლე-
ბელი იქნება ენის შეცვლაც. 

როგორც შეფასებისა და გამოც-
დების ეროვნული ცენტრის ხელძ-
მღვანელი მაია მიმინოშვილი აც-
ხადებს, მსგავსი ცვლილებების 
განხორციელების საშუალებას ნა- 
წილობრივ ელექტრონული ფორ- 
მატის დანერგვა იძლევა - წინა 
წლებში დაზუსტებული ინფორ-
მაცია თავიდანვე უნდა ყოფილი-
ყო ცნობილი, ვინაიდან ტესტები 
უცხოეთში იბეჭდებოდა. წელს 
კი, მიმინოშვილის განცხადებით, 
სისტემა უფრო მეტი მოქნილობით 
ხასიათდება. 

აქვე უნდა აღინიშნოს, რომ 
გამოცდებს ნაწილობრივ ელექტ- 
რონული ფორმატით აბიტური-
ენტებთან ერთად წელს პედაგო- 
გები, სტუდენტები და მაგისტ-
რანტობის კანდიდატებიც ჩააბა- 
რებენ. 2017 წლიდან კი შეფასებისა 
და გამოცდების ეროვნული ცენტ-
რი სრულად გეგმავს გამოცდების 
ელექტრონულ ფორმატზე გადას-
ვლას.

სანამ ზემოხსენებული ცვლილე-
ბის დანერგვის პროცესში გაჩენილ 
სირთულეებზე დავსვამთ კით- 
ხვებს, მნიშვნელოვანია გავიხსე- 
ნოთ, რომ ერთიანი ეროვნული 
გამოცდები, საქართველოს ხელი-
სუფლების გადაწყვეტილებით, 
2005 წლიდან ფუნქციონირებს. შე- 
ფასებისა და გამოცდების ეროვ-
ნული ცენტრის მიერ დაგეგმილი 
და განხორციელებული მოდელი 
მალევე შეფასდა, როგორც ერთ-
ერთი ყველაზე წარმატებული 
რეფორმა ქვეყანაში, რომელიც 
ეფუძნება შეფასების სამართლიან, 
გამჭვირვალე და უნიფიცირებულ 
სისტემას.

მას შემდეგ ყოველწლიურად 
ხორციელდება სხვადასხვა ცვლი-
ლება. მაგალითად, 2005 წელს 
ყველა აბიტურიენტი აბარებდა სამ 
სავალდებულო საგანს და გრან-
ტიც სამივე საგნის მიხედვით 
გაიცემოდა. 2006 წელს გადაწყდა, 
რომ გრანტი ზოგადი უნარების 
მიხედვით გაცემულიყო. 2007 
წელს გამოცდების პროცესში 
ტექნოლოგიებს ჩართვა დაიწყო. 
აბიტურიენტთა განაცხადები გან- 
თავსდა ინტერნეტში, რაც თი-
თოეულ მათგანს საშუალებას აძ-
ლევდა გადაემოწმებინა საკუთა-
რი აპლიკაცია. მომდევნო წელს 
ტექნოლოგიების როლი გაიზარდა 
და სწორედ 2008 წლიდან დაინერ-
გა კომპიუტერული გასწორების 

სისტემა (ე.წ. eMarker). 2009 
წლის მნიშვნელოვან სიახლეს 
წარმოადგენდა გამსწორებელთა 
კონკურსის წესით შერჩევა. ამავე 
წელს გაიზარდა მინიმალური 
კომპეტენციის ზღვარიც. მომ-
დევნო წლებში კიდევ უფრო მე-
ტად მნიშვნელოვანი გახდა ტექ- 
ნოლოგიების როლი ერთიანი 
ეროვნული გამოცდების ყველა 
ეტაპზე. ასევე, დაიგეგმა და 
განხორციელდა სხვადასხვა პრო- 
ცენტიანი გრატების გაცემის სის-
ტემა. ამასთან, აბიტურიენტებს 
საშუალება მიეცათ განაცხადი 
გაეკეთებინათ უფრო მეტ საგან-
მანათლებლო პროგრამაზე. მოგ-
ვიანებით, სახელმწიფომ გამოყო 
თანხა მისთვის პრიორიტეტული 
მიმართულებების დაფინანსებაზე. 
გარდა ზემოთ აღნიშნულისა, სა- 
ყურადღებოა, რომ ზოგად ცვლი-
ლებებთან ერთად, სიახლეები 
იყო კონკრეტული საგნების ფარ-
გლებშიც. მაგალითად, 2014 წელს 
უცხოური ენის გამოცდას მოსმე-
ნის ნაწილი დაემატა.

მიუხედავად იმისა, რომ ერთი-
ან ეროვნულ გამოცდებს უკვე 
არსებობის თერთმეტწლიანი ის-
ტორია აქვს და ცვლილებების 
რაოდენობის თვალსაზრისით, ის 
საკმაოდ ცოცხალი და მოქმედი 
სისტემაა, ხშირად საუბარობენ, 
რომ ის საჭიროებს კიდევ უფრო 
მეტ გადახალისებასა და რეფორ- 
მას. ძირითადი ხარვეზი, რაც 
მსგავსი დისკუსიების დროს იკ-
ვეთება სკოლისა და ერთიანი 
ეროვნული გამოცდების პროგრა-
მის შესაბამისობაა. იმისთვის,  
რომ თითოეულ მოსწავლეს საშუ-
ალება მიეცეს სკოლაში მიღებუ- 
ლი განათლებით შეძლოს უმაღ-
ლეს სასწავლებელში წარმატებით 
ჩაბარება, აუცილებელია ეროვ-
ნული გამოცდების სისტემის სკო- 

ლის პროგრამაზე მორგება. ვი- 
ნაიდან, დღეს არსებული მდგო- 
მარეობით კი, საჯარო სკოლებში 
მიღებული ცოდნა არ შეესაბამება 
მისაღები გამოცდების სტანდარ-
ტებს.

რა სიახლეებს გეგმავს შეფასები-
სა და გამოცდების ეროვნული 
ცენტრი ზემოხსენებულ საკითხ-
თან დაკავშირებით ჯერჯერო-
ბით უცნობია. თუმცა, ამჟამად 
უფრო აქტუალური გამოცდების 
ელექტრონულ ფორმატთან და- 
კავშირებული კითხვებია. რო-
გორც აღინიშნა, შეფასებისა და 
გამოცდების ეროვნული ცენტრი 
სრულად აპირებს ელექტრონულ 
ფორმატზე გადასვლას. მაია მი-
მინოშვილი დადებითად ახასი-
ათებს საგამოცდო პროცესში ტექ- 
ნოლოგიების ეფექტიანად გამო-
ყენებას, თუმცა, აღნიშნავს, რომ 
ეს პროცესი გაცილებით უფრო 
დიდ სირთულეებთან არის და- 
კავშირებული. პირველი - ერ-
თიან ეროვნულ გამოცდებზე 
არის ღია დავალებები, რომელ-
თა შესრულების დროს აბიტუ-
რიენტებს უწევთ პასუხების და-
წერა. საკითხი განსაკუთრებით 
რთულდება ზოგიერთ საგანთან 
დაკავშირებით (მათემატიკა, ფი- 
ზიკა, ქიმია), რადგან ისინი მო- 
ითხოვენ ფორმულების დაბეჭ-
დვასა თუ სიმბოლოების აკრეფას, 
რაც, თავის მხრივ, ბევრი აბი-
ტურიენტისათვის რთულად შე- 
სასრულებელია, რადგან უმე-
ტესობას არ აქვს მსგავსი და-
ვალებების დასაწერად საჭირო 
უნარ-ჩვევები. 

განსაკუთრებით საყურადღებოა 
დროსთან დაკავშირებული პრობ-
ლემა. რთულია განსაზღვრო, რა 
დრო სჭირდება აბიტურიენტის 
მიერ დავალების დაბეჭდვას. ამ 
საკითხზე საუბარისას, აღსანიშ-

ნავია, რა ჩაითვლება ბეჭდურ 
შეცდომად და რა აღიქმება, რო- 
გორც ცოდნის პრობლემა. გამოც-
დების ეროვნული ცენტრის ინ- 
ფორმაციით, ამ ყველაფრის გან-
სხვავება გამსწორებელმა უნდა 
შეძლოს.

საყურადღებოა ფინანსური სა- 
კითხი. მიმინოშვილის განცხადე-
ბით, არსებობს ორი ვარიანტი: 
შეიძინონ კომპიუტერები, რაც 
დიდ ფინანსურ ხარჯებთან არის 
დაკავშირებული და განათლების 
სამინისტრომ თავისი კუთვნილი 
კომპიუტერები გამოცდების ეროვ-
ნულ ცენტრს დროებით დაუთმოს. 

ზემოაღნიშნულიდან გამომდი-
ნარე, ცხადია, რომ ელექტრონილი 
ფორმატის სრულად დანერგვა შე- 
იძლება შეფასდეს როგორც რე-
ვოლუციური სიახლე. მაშინ, როცა 
პროცესი ერთიანი ეროვნული გა- 
მოცდების შემთხვევაში უფრო 
რთულია, ვიდრე სკოლის გა-
მოსაშვები გამოცდების დროს, 
რომლის დავალებათა ტიპები ღია 
კითხვებს  არ შეიცავს. 

უფრო კონკრეტულად, რა ფი-
ნანსური და ტექნიკური რესურ- 
სი დასჭირდება სიახლის დანერ-
გვას, როგორ უზრუნველყოფენ 
საგამოცდო ცენტრების ტექნი-
კურად აღჭურვას, ასევე, რამდენად 
დაცული იქნება ელექტრონული 
ვერსიები და რა ცვლილებების 
განხორციელება გახდება საჭირო 
საგამოცდო ნამუშევრების გასწო-
რების პროცესში, ცვლილების 
ამოქმედების შემდეგ გახდება 
ცნობილი. შედეგად კი, როგორც 
მიმინოშვილი აცხადებს, ელექ- 
ტრონული ფორმატი შექმნის შე- 
საძლებლობას, რომ აბიტური-
ენტებმა უფრო მრავალფეროვანი 
დავალებები შეასრულონ, რაც თა-
ვის მხრივ, მათი ცოდნის უკეთ 
გამოვლენას უზრუნველყოფს.

სულ მალე საქართველოს 
ეროვნული საფეხბურთო ჩემპი-
ონატის მეორე წრე განახლდება. 
გუნდებმა მოსამზადებელი პერი-
ოდი უკვე გაიარეს. თბილისის 
,,დინამომ’’  თურქეთში უკვე ხუთი 
ამხანაგური მატჩი გამართა. 

 დინამოელები 30 იანვარს 
მოსამზადებელ შეკრებაზე ანტა-
ლიაში გაემგზავრნენ და ბელე- 
კის სასტუმრო „Susesu Luxury 
resorts“-ში დაბინავდნენ. თურ-
ქეთში გამართული შეხვედ-
რებიდან ,,დინამომ’’ ოთხი მოიგო 
და ერთი ფრედ დაასრულა. 

 პირველი მატჩი თბილისელებ-
მა ხორვატიულ ,,სპლიტთან’’ გა- 
მართეს და მეტოქე 1:0 დაამარცხეს. 
გამარჯვების გოლი მე-17 წუთზე 
ჯაბა ჯიღაურმა გაიტანა. მეტოქის 
კარში ბურთის გატანა რამდენ-
ჯერმე შეეძლოთ ქვილითაიასა და 
გელაშვილსაც, თუმცა საკუთარი 
შანსის გამოყენება ვერ შეძლეს და 
მატჩიც 1:0 დასრულდა. 

მეორე შეხვედრა ,,დინამომ’’ 
ბელორუსიის ,,ბატესთან’’ გამარ-
თა და მეტოქე 2:0 დაამარცხა. 
ანგარიში ლაშა პარუნაშვილმა 
გახსნა, რომელმაც კუთხურიდან 
ჩაწოდებულ ბურთი ლამაზი 
თავური დარტყმით გადაგზავნა 
მეტოქის კარში. მანამდე გოლის 
გატანა მათე ცინცაძეს შეეძლო, 
მაგრამ თერთმეტმეტრიანის შანსი 
ვერ გამოიყენა. მეკარე შარბიცკიმ  
ბურთის მოგერიება მოახერხა. 
მეორე ტაიმი ხუთი წუთის 
დაწყებული იყო, როდესაც ზაზა 
ჭელიძის ჩაწოდებულს ქვილითაია 
დახვდა საჯარიმოში და ანგარიშში 

სხვაობა ორ ბურთამდე გაზარდა. 
თბილისელებს რამდენიმე შე-
საძლებლობა კიდევ ჰქონდათ, 
მაგრამ ანგარიშის გაუმჯობესება 
ვეღარ მოახერხეს. 

დინამოელების მესამე მეტოქე 
სერბული ,,ვოივოდინა’’ იყო. თბი-
ლისელებმა სერბებსაც აჯობეს 
და მეტოქე 2:1 დაამარცხეს. ან-
გარიში მერვე წუთზე ,,დინამოს’’ 
ახალწვეულმა ნიკოლოზ გელა- 
შვილმა გახსნა, სერბებმა გათა- 
ნაბრება 32-ე წუთზე თერთ-
მეტმეტრიანი დარტყმით მოახერ-
ხეს, თავი ოჟეგოვიჩმა გამოიჩი- 
ნა. მეორე ტაიმში იარაბეკმა რამდე-
ნიმე ცვლილება განახორციელა 
და გუნდიც უფრო გააქტიურდა, 
მატჩის 69-ე წუთზე ჯაბა ჯიღაურმა 
გამარჯვების გოლი გაიტანა 
სერბების კარში და თამაში 2:1 
დასრულდა.

მეოთხე მატჩში ,,დინამოს’’ 
მსხვერპლი ბრატისლავას  ,,სლო-
ვანი’’ გახდა. თბილისელებმა 
მეტოქეს 5 გოლი გაუტანეს. 
დინამოელები მთელი თამაში 
აკონტროლებდნენ მოედანზე სი- 
ტუაციას. კარგად გადაადგილდე-
ბოდნენ, ბურთს მარტივად და 
სწრაფად ათამაშებდნენ. ანგარიში 
31-ე წუთზე ალექსანდრე იაშვილ-
მა გახსნა, რომელმაც გიორგი 
ქვილითაიას წაქცევისთვის და-
ნიშნული თერთმეტმეტრიანი გა- 
მოიყენა. 43-ე წუთზე ქვილითაიამ 
სოლო რეიდი მოაწყო და ბრა-
ტისლაველთა კარი მეორედ აიღო. 
მეორე ნახევარში პარუნაშვილი 
- ჯიღაური - ჭანტურიშვილის 
კომბინაცია ამ უკანასკნელის 

გოლით დასრულდა. სულ მალე 
კიდევ ერთი გოლი ნიკოლოზ 
გელაშვილმა გაიტანა და ან-
გარიში გამანადგურებელი გახა- 
და (4:0). ამის შემდეგ 77 წუ-
თიდან 80 წუთამდე 3 გოლი 
გავიდა. ბრატისლაველებმა ორი 
გოლის გატანა მოახერხეს, ხო-
ლო დინამოელთაგან გოლი გე-
ლაშვილმა გაიტანა და დუბლი 
შეასრულა. საბოოლოოდ თბი-
ლისელებმა 5:2 იმარჯვეს, ან-
გარიშთან ერთად  ,,დინამომ’’ შემ-
ტევი, ლამაზი და სანახაობრივი 
ფეხბურთი აჩვენა. 

მეხუთე შეხვედრა თბილი-
სელებმა ლვოვის ,,კარპატთან’’ 
გამართეს და მატჩი ფრედ 
დაასრულეს (3:3). თბილისელები 
პირველ ტაიმში უკვე 2:0-ს 
იგებდნენ. დუბლი გიორგი ქვი-
ლითაიამ გაიფრომა, რომელმაც 
ჯერ 27-ე და შემდეგ 45-ე წუთზე 
შეძლო გოლების გატანა. მატჩის 
მე-60 წუთზე ლვოველებმა 
ანგარიში შეამცირეს, მაგრამ 12 
წუთში საბა ლობჟანიძემ ანგარიშში 
სხვაობა ისევ ორბურთიანი გახა-
და. სამწუხაროდ, თბილისელებმა 
ანგარიშის შენარჩუნება ვერ შეძ-
ლეს და დარჩენილ დროში ორი 
გოლი გაუშვეს. 

,,დინამომ’’ ხუთი მატჩიდან 4 
მოიგო და 1 ფრედ დაასრულა. 13 
გოლი გაიტანა  და გაუშვა 6. 
თბილისელებმა ნაყოფიერი შეკ- 
რება გაიარეს და მეორე წრის 
პირველ ტურში კი თერჯო- 
ლის ,,საპოვნელას’’ დაუპირისპირ-
დებიან. 

გულშემატკივრებს  იმედი და- 

უბრუნდათ,  რომ გუნდი შეძ-
ლებს ევროტურნირის საგზუ-
რის მოპოვებას. მთავარია, ,,დი-
ნამომ’’ არჩეული გზიდან არ 

გადაუხვიოს და ძირთადი ბირთვი 
შეინარჩუნოს. ერთი-ორი კარგი 
ლეგიონერის დამატება კი, გუნდს 
დიდ დახმარებას გაუწევს. 

საქართველოს ეროვნულმა სა- 
რაგბო ნაკრებმა ერთა თასის 
მეორე წრის მეორე ტურის შეხ-
ვედრაში პორტუგალია ლისაბონ-
ში 3:29 დაამარცხა. გამარჯვებას- 
თან ერთად პრემიალური ქუ- 
ლაც მოვიპოვეთ. ლელოები გი-
ორგი თხილაიშვილმა, მერაბ კვი-
რიკაშვილმა, ზურაბ ჟვანიამ და 
ბუკა შარიქაძემ დადეს. 

ფეხბურთი

საქართველოს ფეხბურთის ფე- 
დერაციამ მოლაპარაკება დაას-
რულა სომხურ მხარესთან, რის 
შედეგადაც გადაწყდა, რომ 1- 
ელ და 3 მარტს საქართველოს 
17-წლამდე ნაკრები ორ ამხანაგურ 
მატჩს ჩაატარებს. ორივე შეხვედ-
რა თბილისში, მიხეილ მეს-
ხის სახელობის სტადიონზე, 14 

საათზე გაიმართება და ჩვენი 
მეტოქე სომხეთის 18-წლამდე 
ნაკრები იქნება. 

შეგახსენებთ, რომ საქართვე-
ლოს 17-წლამდე ნაკრები, 15-20 
მარტს თბილისში გასამართი ევ- 
როპის ჩემპიონატის ელიტ - 
რაუნდისთვის ემზადება და 
ამისთვის იანვარში მინსკის სა- 
ერთაშორისო ტურნირზეც ითა- 
მაშა.  

კალათბურთი

თბილისის ჩემპიონი კალათ-
ბურთში 14-წლამდელთა შორის 
თბილისის „დინამოა“. 

მამუკა ტურაშვილისა და ვა-
სილ გოგუას გაწვრთნილმა დი- 
ნამოელებმა ფინალურ მატჩში 
„ჰიუნდაი“ დაამარცხეს და 
დედაქალაქის საუკეთესო გუნდის 
ტიტული დაისაკუთრეს. 

თბილისელებმა მეტოქე 7-ქუ-

ლიანი უპირატესობით 53:60 
დაამარცხეს. ჰიუნდაი 53:60 დინამო 
14:16, 10:16, 16:15, 13:13 ჰიუნდაი: 
ს. გაჩეჩილაძე 16, დ. გოგაძე 9, ლ. 
ჩაჩანიძე 8 დინამო: გ. ბიგანაშვილი 
21, ი. კილაძე 14, ნ. იმედაიშვილი

ძიუდო
პარიზში გამართულ ძიუდოს 

გრანდ სლემზე ავთანდილ ჭრი-
კიშვილმა ოქროს მედალი მოიპოვა, 
ხოლო ვარლამ ლიპარტელიანი 
ბრინჯაოს დასჯერდა. 




